Монгол Улсын Их Хурлын 2007 оны хаврын ээлжит чуулганы 08 дугаар сарын 03-ны өдөр (Баасан гараг)-ийн чуулганы нэгдсэн хуралдаан  10 цаг 45 минутад УИХ-ын чуулганы нэгдсэн хуралдааны танхимд эхлэв.

УИХ-ын дарга Д.Лүндээжанцан хуралдааны ирц, хэлэлцэх асуудлыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 76 гишүүнээс нийт 48 гишүүн ирж, 63.1 хувийн ирцтэй байв. Үүнд:


Чөлөөтэй: Р.Амаржаргал, Д.Арвин, Р.Бадамдамдин, Б.Батбаатар, Э.Бат-Үүл, Б.Бат-Эрдэнэ, Д.Бат-Эрдэнэ, Ц.Баярсайхан, Ц.Дамиран, М.Зоригт, А.Мурат, Ж.Наранцацралт, С.Отгонбаяр, Р.Раш, М.Сономпил, Ц.Сүхбаатар, Ц.Цэнгэл, М.Энхболд, Ө.Энхтүвшин, Б.Эрдэнэбат;


Өвчтэй: Р.Нямсүрэн, Л.Одончимэд, А.Цанжид;


Тасалсан: Ц.Батаа, Сүх.Батболд, Л.Гүндалай, Б.Жаргалсайхан, Б.Мөнхтуяа;


Хоцорсон: Т.Бадамжунай 0.40, Н.Батбаяр 2.00, Х.Баттулга 1.40, Г.Батхүү 1.55, Т.Ганди 0.50, Л.Гантөмөр 1.40, Р.Гончигдорж 0.45, Г.Занданшатар 0.45, Д.Одбаяр 0.55, К.Саираан 0.45, Д.Туяа 1.00, Ц.Шаравдорж 1.50;


Нэг. Хохирлыг эргэн төлөгдөх нөхцөлөөр барагдуулах тухай хуулийн төсөл (эцсийн хэлэлцүүлэг)


Хэлэлцэж буй асуудалтай холбогдуулан Санхүүгийн зохицуулах хорооны дарга Д.Баярсайхан, УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх Н.Мөнхзэсэм, Эдийн засгийн байнгын хорооны референт Д.Отгон нарын бүрэлдэхүүнтэй ажлын хэсэг байлцав. 

УИХ-ын Чуулганы нэгдсэн хуралдааны танхимын дээд лоожинд Хадгаламж зээлийн хоршооны хохирогчдын эрх ашгийг хамгаалах холбооны 6 төлөөлөгч хуралдааны үйл ажиллагаанд ажиглагчаар оролцов.

 Хуулийн төслийг эцсийн хэлэлцүүлэгт бэлтгэсэн талаархи Эдийн засгийн байнгын хорооноос гаргасан санал, дүгнэлтийг УИХ-ын гишүүн Б.Батбаяр танилцуулав. 


Байнгын хорооны санал, дүгнэлттэй холбогдуулан УИХ-ын гишүүн З.Энхболд, А.Бакей, Р.Гончигдорж, С.Баярцогт нарын асуусан асуултад ажлын хэсгийн ахлагч, УИХ-ын гишүүн Т.Очирхүү, УИХ-ын гишүүн, Д.Ганхуяг, Л.Пүрэвдорж нар хариулж, тайлбар хийв. 


11 цаг 30 минутад УИХ-ын гишүүн З.Энхболд “УИХ-ын хуралдааны Дэгийн тухай хуулиар Үндсэн хууль зөрчсөн асуудалд УИХ-ын гишүүн оролцохгүй байх эрхтэй” гэсэн үндэслэлээр горимын санал хэлж чуулганы нэгдсэн хуралдааныг орхиж гарав. 


Хуулийн төслийг Эдийн засгийн байнгын хороогоор хэлэлцэх явцад гарсан зарчмын зөрүүтэй саналуудаар санал хураалт явуулахаар шийдвэрлэв. 


Нэг. Эдийн засгийн байнгын хороогоор дэмжигдсэн саналууд:

Д.Лүндээжанцан: - 1. “Төслийн 5.2, 5.3 дахь хэсгийг дараахь агуулгаар өөрчлөн найруулах:


5.2. Энэ хуулийн 5.1-д заасны дагуу улсын төсвөөс барагдуулсан хохирлыг тухайн хоршооны дараахь орлого, мөнгөн хөрөнгөөс түүнд оногдох хэмжээгээр нь нөхөн төлүүлнэ:



5.2.1. төлбөр төлөгчөөс гаргуулан авсан бэлэн мөнгө;



5.2.2. харилцан дансан дахь төгрөг, гадаад валют;



5.2.3. төлбөр төлөгчөөс хураан авсан хөдлөх ба үл хөдлөх эд хөрөнгийг худалдан борлуулснаас олсон орлого;



5.2.4. үнэт цаас борлуулсны орлого;



5.2.5. газар өмчлөх, эзэмших, ашиглах эрхийн гэрчилгээг худалдан борлуулснаас олсон орлого;



5.2.6. ашигт малтмалын хайгуулын болон ашиглалтын тусгай зөвшөөрлийг холбогдох хууль тогтоомжид заасны дагуу худалдан борлуулснаас олсон орлого;



5.2.7. хоршооны үйл ажиллагааны орлого;



5.2.8. бусад орлого. 


5.3. Энэ хуулийн 5.2-т заасан орлого, мөнгөн хөрөнгийг эхний ээлжинд улсын төсөвт шилжүүлэх бөгөөд уг ажиллагаа энэ хуулийн 4.1-д заасан төлбөрийг улсын төсөвт буцаан төлж дуусгах хүртэлх хугацаанд үргэлжилнэ” гэсэн УИХ-ын гишүүн Т.Очирхүү, Б.Батбаяр, Сү.Батболд, Л.Пүрэвдорж нарын гаргасан, байнгын хороо дэмжсэн саналыг дэмжье.


Зөвшөөрсөн: 
31


Татгалзсан:

10


Бүгд:


41


75.6 хувийн саналаар дэмжигдлээ. 

2. “Төслийн 5 дугаар зүйлд дараахь агуулга бүхий хэсэг нэмэх: 

5.4. Энэ хуулийн 5.3-т заасан орлого, мөнгөн хөрөнгө хуваарилах ажиллагаа Шүүхийн шийдвэр гүйцэтгэх тухай хуулийн 49.3, 70.1 дэх хэсэгт хамаарахгүй” гэсэн УИХ-ын гишүүн Т.Очирхүү, Б.Батбаяр, Сү.Батболд, Л.Пүрэвдорж нарын гаргасан, байнгын хороо дэмжсэн саналыг дэмжье. 


Зөвшөөрсөн: 
32


Татгалзсан:

8


Бүгд:


40


80.0 хувийн саналаар дэмжигдлээ. 


3. “Төслийн 7.1-ийг “Энэ хуулийг батлагдсан өдрөөс эхлэн дагаж мөрдөнө.” гэж өөрчлөх” гэсэн УИХ-ын гишүүн Т.Очирхүү, Б.Батбаяр, Сү.Батболд, Л.Пүрэвдорж нарын гаргасан, байнгын хороо дэмжсэн саналыг дэмжье. 


Зөвшөөрсөн: 
32


Татгалзсан:

9


Бүгд:


41


78.0 хувийн саналаар дэмжигдлээ. 


4. “Төслийн нэрийг “Зарим хадгаламж зээлийн хоршооны хохирогчдод эргэн төлөгдөх нөхцөлтэйгээр урьдчилгаа олгох тухай” гэж өөрчлөх” гэсэн УИХ-ын гишүүн Т.Очирхүү, Б.Батбаяр, Сү.Батболд, Л.Пүрэвдорж нарын гаргасан,  байнгын хороо дэмжсэн саналыг дэмжье. 


Зөвшөөрсөн: 
30


Татгалзсан:

10


Бүгд:


40


75.0 хувийн саналаар дэмжигдлээ. 


УИХ-ын гишүүн Т.Очирхүү “Ажлын хэсэг саналаа татаж авлаа, хуучин нэрээр нь санал хураалгая” гэсэн горимын санал гаргав. 


Д.Лүндээжанцан: - “Хохирлыг эргэн төлөгдөх нөхцөлөөр барагдуулах тухай хууль”-ийн төслийг баталъя гэсэн саналыг дэмжье. 


Зөвшөөрсөн: 
27


Татгалзсан:

14


Бүгд:


41


65.9 хувийн саналаар хууль батлагдлаа. 


Уг асуудлыг 11 цаг 40 минутад хэлэлцэж дуусав. 


Хоёр. “Парламентын ордон барих” төслийн харилцан ойлголцлын санамж бичгийг соёрхон батлах тухай хуулийн төсөл (анхны хэлэлцүүлэг)


Хэлэлцэж буй асуудалтай холбогдуулан Гадаад хэргийн сайд Н.Энхболд, Сангийн яамны Хууль, эрх зүйн газрын дарга Д.Баттөр, УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх Д.Наранцэцэг нар байлцав. 


 Хуулийн төслийг анхны хэлэлцүүлэгт бэлтгэсэн талаархи Аюулгүй байдал, гадаад бодлогын байнгын хорооны санал, дүгнэлтийг УИХ-ын гишүүн Р.Гончигдорж танилцуулав. 


Байнгын хорооны санал, дүгнэлттэй холбогдуулан Гадаад хэргийн сайд Н.Энхболдын асуусан асуултад УИХ-ын гишүүн К.Саираан хариулж, тайлбар хийв. 


Д.Лүндээжанцан: -Анхны хэлэлцүүлгээр баталъя гэсэн Байнгын хорооны  горимын саналыг дэмжье.

Зөвшөөрсөн

33

Татгалзсан 

10

Бүгд 


43

76.7 хувийн саналаар дэмжигдлээ. 

Д.Лүндээжанцан: -Монгол Улсын Засгийн газар Арабын эдийн засгийн хөгжлийн Кувейтийн сан хооронд “Парламентын ордон барих” төслийн харилцан ойлголцлын санамж бичгийг соёрхон батлах тухай хуулийг баталъя.

Зөвшөөрсөн

38

Татгалзсан 

  7

Бүгд 


45

84.4 хувийн саналаар   хууль батлагдлаа.

Уг асуудлыг 11 цаг 45 минутад хэлэлцэж дуусав.

Гурав. Зээлийн гэрээ соёрхон батлах тухай (хэлэлцэх эсэх)

Хэлэлцэж буй асуудалтай холбогдуулан Сангийн сайд Н.Баяртсайхан,  мөн яамны Зээл тусламжийн нэгдсэн бодлого, зохицуулалтын газрын дарга О.Эрдэмбилэг,  мэргэжилтэн Д.Ирмүүн,  Нийслэлийн Авто замын газрын орлогч дарга Л.Батцоож, Замын цагдаагийн газрын тасгийн дарга Б.Батжаргал, Нийслэлийн цагдаагийн газрын хэлтсийн дарга Д.Майсүрэн, мөн газрын холбооны тасгийн ерөнхий  инженер Д.Эрдэнэбат, тасгийн дарга О.Амарбат нарын бүрэлдэхүүнтэй ажлын хэсэг байлцав. 

Хуулийн төслийн талаархи төсөл санаачлагчийн илтгэлийг Сангийн сайд Н.Баяртсайхан танилцуулав.

Төсөл санаачлагчийн илтгэлтэй холбогдуулан Улсын Их Хурлын гишүүн З.Энхболд, Р.Буд нар асуулт асууж, Улсын Их Хурлын гишүүн Н.Баяртсайхан, ажлын хэсгээс  О.Эрдэмбилэг,  Л.Батцоож нар хариулж, нэмэлт тайлбар хийв.

Хуулийн төслийг хэлэлцэх эсэх асуудлаар Аюулгүй байдал, гадаад бодлогын байнгын хорооноос гаргасан санал дүгнэлтийг Улсын Их Хурлын гишүүн С. Оюун уншиж танилцуулав.

Байнгын хорооны санал дүгнэлттэй холбогдуулан Улсын Их Хурлын гишүүдээс асуулт, санал гараагүй болно.


Д.Лүндээжанцан: -Зээлийн гэрээ соёрхон батлах тухай хуулийн төслийг хэлэлцье гэсэн Байнгын хороо  дэмжсэн саналыг дэмжье.


Зөвшөөрсөн

37


Татгалзсан 

  9


Бүгд 


46

80.4 хувийн саналаар хэлэлцэх нь зүйтэй гэж үзэж 
хуулийн төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэв.


Уг асуудлыг 12 цаг 05 минутад хэлэлцэж дуусав.

Дөрөв. Эрүүл мэндийн тухай, хөдөлмөрийн тухай зэрэг 11 хуульд нэмэлт, өөрчлөлт оруулах тухай хуулийн төсөл (эцсийн хэлэлцүүлэг)


Хэлэлцэж буй асуудалтай холбогдуулан Ерөнхийлөгчийн Нийгмийн бодлогын зөвлөх Л.Лхагва, УИХ-ын Тамгын газрын зөвлөх Н.Тунгалаг, Нийгмийн бодлого, боловсрол, соёл, шинжлэх ухааны байнгын хорооны референт С.Цолмон нарын бүрэлдэхүүнтэй ажлын хэсэг байлцав.


Уг хуулийн төслийг эцсийн хэлэлцүүлэгт бэлтгэсэн тухай Нийгмийн бодлого, боловсрол, соёл шинжлэх ухааны байнгын хорооны санал, дүгнэлтийг    Улсын Их Хурлын гишүүн С.Оюун танилцуулав.

Байнгын хорооны санал дүгнэлттэй холбогдуулан Улсын Их Хурлын гишүүдээс асуулт, санал гараагүй болно.


Д.Лүндээжанцан: -Эрүүл мэндийн тухай хуульд нэмэлт, өөрчлөлт оруулах тухай хуулийг бүхэлд нь баталъя.


Зөвшөөрсөн

30


Татгалзсан 

12


Бүгд 


42

71.4 хувийн саналаар хууль батлагдлаа.

-Нэмэгдсэн өртгийн албан татварын тухай хуульд өөрчлөлт оруулах тухай хуулийг бүхэлд нь баталъя. 


Зөвшөөрсөн

31


Татгалзсан 

10


Бүгд 


41

75.6 хувийн саналаар  хууль батлагдлаа.


-Хөдөлмөрийн тухай хуульд нэмэлт, өөрчлөлт оруулах тухай хуулийг бүхэлд нь баталъя. 


Зөвшөөрсөн

34


Татгалзсан 

 7


Бүгд 


41

82.9 хувийн саналаар  хууль батлагдлаа.


-Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийг бүхэлд нь баталъя.


Зөвшөөрсөн

37


Татгалзсан

  5


Бүгд


42 

88.1 хувийн саналаар хууль батлагдлаа.


-Авто тээврийн тухай хуульд нэмэлт оруулах тухай хуулийг бүхэлд нь баталъя.


Зөвшөөрсөн

37


Татгалзсан 

 5


Бүгд 


42

88.1 хувийн саналаар хууль батлагдлаа.

-Биеийн тамир, спортын тухай хуульд нэмэлт оруулах тухай хуулийг бүхэлд нь баталъя.

Зөвшөөрсөн

35

Татгалзсан

 7

Бүгд 


42

83.3 хувийн саналаар хууль батлагдлаа.

-Авто замын тухай хуульд нэмэлт оруулах тухай хуулийг бүхэлд нь баталъя.

Зөвшөөрсөн

34

Татгалзсан 

  8

Бүгд 


42 


81.0 хувийн саналаар хууль батлагдлаа.

-Иргэний эрүүл мэндийн даатгалын тухай хуульд өөрчлөлт оруулах тухай хуулийг бүхэлд нь баталъя.

Зөвшөөрсөн

37

Татгалзсан

  5

Бүгд 


42

88.1 хувийн саналаар хууль батлагдлаа.

-Хуулийн төслийг буцаах тухай Улсын Их Хурлын тогтоолыг бүхэлд нь баталъя.

Зөвшөөрсөн

38

Татгалзсан 

  4

Бүгд 


42

90.5 хувийн саналаар тогтоол батлагдлаа.

Уг асуудлыг 11 цаг 15 минутад хэлэлцэж дуусав.

Тав. Шүүх байгуулах тухай хуульд  өөрчлөлт оруулах тухай хуулийн төсөл (хэлэлцэх эсэх)

Хэлэлцэж буй асуудалтай холбогдуулан Шүүхийн ерөнхий зөвлөлийн нарийн бичгийн дарга Н.Ганбаяр, Улсын Их Хурлын Тамгын газрын нэгдүгээр нарийн бичгийн дарга Ж.Нарантуяа, зөвлөх Ч.Ариунхур нар байлцав. 

 
 Хуулийн төслийн талаар Шүүхийн ерөнхий зөвлөлийн нарийн бичгийн дарга Н.Ганбаяр, Хууль зүйн байнгын хорооны санал, дүгнэлтийг Улсын Их Хурлын гишүүн Ц.Мөнх-Оргил  нар тус тус танилцуулав.


Уг асуудалтай холбогдуулан Улсын Их Хурлын гишүүн Ч.Содномцэрэн асуулт асууж, ажлын хэсгээс Н.Ганбаяр хариулж, тайлбар хэлэв.


Д.Лүндээжанцан: Шүүх байгуулах тухай хуульд өөрчлөлт оруулах тухай хуулийн төслийг хэлэлцье гэсэн Байнгын хороо дэмжсэн саналыг дэмжье.


Зөвшөөрсөн

36


Татгалзсан 

  7


Бүгд 


43


83.7 хувийн саналаар хуулийн төслийг хэлэлцэх нь зүйтэй гэж үзэж, хуулийн төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв.

Уг асуудлыг 12 цаг 20 минутад хэлэлцэж дуусав.

Зургаа. Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай хуулийн төслүүд /эцсийн хэлэлцүүлэг/ 

Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Г.Баясгалан, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Н.Тунгалаг нарын бүрэлдэхүүнтэй ажлын хэсэг байлцав.

Уг хуулийн төслүүдийг эцсийн хэлэлцүүлэгт бэлтгэсэн талаар Хууль зүйн байнгын хорооны санал, дүгнэлтийг Улсын Их Хурлын гишүүн Ц.Шаравдорж уншиж, танилцуулав.

Байнгын хорооны санал дүгнэлттэй холбогдуулан Улсын Их Хурлын гишүүдээс асуулт, санал гараагүй болно.


Хуулийн төслийг хэлэлцэх явцад гарсан зарчмын зөрүүтэй саналуудаар санал хураалт явуулахаар шийдвэрлэв. 


Д.Лүндээжанцан: - Төслийн 1 дүгээр зүйлийн 2 дахь хэсэг буюу Иргэний хэрэг шүүхэд хянан шийдвэрлэх тухай хуулийн 1761.5 дахь хэсгийг “Танхимын шүүх хуралдааны тогтоолд гаргасан гомдлыг уг хэргийг анхан шатны журмаар хянан шийдвэрлэсэн шүүх хүлээн авч энэ хуулийн 163.1, 173.1-д заасан журмын дагуу хэргийн хамт Улсын дээд шүүхэд хүргүүлнэ. Энэ хуулийн 1761.1-д заасны  дагуу гомдол гаргасан этгээдэд энэ хуулийн 57.1, 57.4-т заасан журам хамаарахгүй” гэж өөрчлөн найруулах гэсэн саналыг дэмжье.


Зөвшөөрсөн

34


Татгалзсан 

  7


Бүгд 


41

82.9 хувийн саналаар дэмжигдлээ. 


-Төслийн З дугаар зүйлийн 4 дэх хэсгийн буюу Иргэний хэрэг шүүхэд хянан шийдвэрлэх тухай хуулийн 176.1-ийн “З” гэснийг “5” гэж өөрчлөх гэсэн саналыг дэмжье.

Зөвшөөрсөн

32


Татгалзсан 

  9


Бүгд 


41

78.0 хувийн саналаар дэмжигдлээ. 


-Төслийн З дугаар зүйлийн 5 дахь хэсэгт буюу Иргэний хэрэг шүүхэд хянан шийдвэрлэх тухай хуулийн 178.1.1-д “үлдээж” гэсний дараа “энэ хуулийн 1761.2-т заасан” гэж нэмэх гэсэн саналыг дэмжье.


Зөвшөөрсөн

35


Татгалзсан 

  6


Бүгд 


41

85.4 хувийн саналаар дэмжигдлээ. 


-Төслийн 5 дугаар зүйлээс “89.1-ийн “Ерөнхий шүүгч шүүх бүрэлдэхүүнд орж байгаа тохиолдолд” гэснийг хасах гэсэн саналыг дэмжье.


Зөвшөөрсөн

37


Татгалзсан 

 4


Бүгд 


41

90.2 хувийн саналаар дэмжигдлээ. 

Д.Лүндээжанцан: -Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай хуулийн төслийн талаархи санал хураалгах зарчмын зөрүүтэй саналын томъёоллоор санал хураалт явуулав. 


 -Төслийн 2 дугаар зүйлийн 83.2-т “хэсэгчлэн биелүүлсэн” гэснийг “хэсэгчлэн биелсэн” гэж өөрчлөх гэсэн саналыг дэмжье. 


Зөвшөөрсөн

38


Татгалзсан 

  3


Бүгд 


41

92.7 хувийн саналаар дэмжигдлээ. 


-Иргэний хэрэг шүүхэд хянан шийдвэрлэх тухай хуульд нэмэлт өөрчлөлт оруулах тухай хуулийг бүхэлд нь баталъя.


Зөвшөөрсөн

41


Татгалзсан 

  1


Бүгд 


42

97.6 хувийн саналаар  хууль батлагдлаа.

-Шүүхийн шийдвэр гүйцэтгэх тухай хуульд нэмэлт өөрчлөлт оруулах тухай хуулийг бүхэлд нь баталъя.


Зөвшөөрсөн

35


Татгалзсан

  7


Бүгд


42

83.3 хувийн саналаар хууль батлагдлаа.

-Арбитрын тухай хуульд өөрчлөлт оруулах тухай хуулийг бүхэлд нь баталъя.

Зөвшөөрсөн

40

Татгалзсан 

  2

Бүгд


42

95.2 хувийн саналаар хууль батлагдлаа.

-Хуулийн төслийг буцаах тухай Улсын Их Хурлын тогтоолыг бүхэлд нь баталъя.

Зөвшөөрсөн

39

Татгалзсан 

  3

Бүгд 


42

92.9 хувийн саналаар тогтоол батлагдлаа.

Уг асуудлыг 12 цаг 35 минутад хэлэлцэж батлав.

Долоо. Монгол Улсын Ерөнхийлөгчийн өргөн барьсан Нийтээр тэмдэглэх баярын болон  тэмдэглэлт өдрүүдийн тухай хуульд нэмэлт оруулах тухай хуулийн төсөл. (хэлэлцэх эсэх)

Хэлэлцэж буй асуудалтай холбогдуулан Монгол Улсын Ерөнхийлөгчийн Улс төрийн бодлогын зөвлөх Я.Долгоржав, УИХ-ын Тамгын газрын зөвлөх Д.Насанжаргал нарын бүрэлдэхүүнтэй ажлын хэсэг байлцав.   
Хуулийн төслийн талаархи төсөл санаачлагчийн илтгэлийг Ерөнхийлөгчийн зөвлөх Я.Долгоржав танилцуулав.

Төсөл санаачлагчийн илтгэлтэй холбогдуулан Улсын Их Хурлын гишүүн С.Ламбаа, З.Энхболд нар асуулт асууж, ажлын хэсгээс Я.Долгоржав хариулж, тайлбар хэлэв. 

Хуулийн төслийг хэлэлцэх эсэх асуудлаархи Төрийн байгуулалтын байнгын хорооны санал, дүгнэлтийг УИХ-ын гишүүн С.Баярцогт танилцуулав.

Хэлэлцэж буй асуудалтай холбогдуулан УИХ-ын гишүүн З.Энхболд, Ц.Нямдорж, Р.Гончигдорж, Т.Очирхүү, Г.Занданшатар, Л.Гантөмөр нарын асуусан асуултад Монгол Улсын Ерөнхийлөгчийн Улс төрийн бодлогын зөвлөх Я.Долгоржав, Төрийн байгуулалтын байнгын хорооны дарга Д.Дондог нар хариулж, тайлбар хийв.

Д.Лүндээжанцан: -Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг хэлэлцье гэсэн Төрийн байгуулалтын байнгын хороо дэмжсэн саналыг дэмжье
Зөвшөөрсөн

33

Татгалзсан

10

Бүгд


43

76.7 хувийн саналаар хуулийн төслийг хэлэлцэхээр шийдвэрлэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.

Д.Лүндээжанцан: -УИХ-ын гишүүн Д.Дондог, Э.Бат-Үүл, Ц.Жаргал, Ц.Мөнх-Оргил, С.Оюун, С.Отгонбаяр нараас 2007 оны 7 дугаар сарын 25-ны өдөр өргөн мэдүүлсэн Олон нийтийн радио, телевизийн тухай хуульд нэмэлт, өөрчлөлт оруулах тухай хуулийн төсөл, Хууль батлагдсантай холбогдуулан авах арга хэмжээний тухай Улсын Их Хурлын тогтоолын төслийг хэлэлцэхийг УИХ-ын чуулганы нэгдсэн хуралдаанд оролцсон гишүүдийн олонхи дэмжээгүй тул хууль санаачлагчид нь буцаасугай гэсэн тогтоолыг баталъя гэсэн саналыг дэмжье
Зөвшөөрсөн

27

Татгалзсан

17

Бүгд


44

61.4 хувийн саналаар хууль, тогтоолын төслийг хууль санаачлагчид нь буцаах тухай тогтоол батлагдлаа.

Найм. Эцсийн найруулга. 1. Бүтээгдэхүүний загварын олон улсын бүртгэлийн Гаагийн хэлэлцээрийн 1999 оны Женевийн актад нэгдэн орсныг соёрхон батлах тухай хууль /13.09/

2. Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хууль /13.09.25/

 Дээрх хуулийн эцсийн найруулгатай холбогдуулан УИХ-ын гишүүдээс асуулт, санал гараагүй болно.

УИХ-ын гишүүд дээрх хуулийн эцсийн найруулгыг сонсов
10.30 цагт УИХ-ын гишүүн Н.Энхболдын урилгаар Төв аймгийн Борнуур сумын Иргэдийн төлөөлөгчдийн хурлын дарга, тэргүүлэгчдийн төлөөлөгчид, 11.00 цагт УИХ-ын гишүүн Х.Баттулгын урилгаар Баянхонгор аймгийн сонгогчдын төлөөлөгчид, 11.30 цагт УИХ-ын гишүүн Р.Будын урилгаар Сүхбаатар аймгийн Мөнххаан сумын дунд сургуулийн багш нарын төлөөлөгчид,  

12.00 цагт УИХ-ын гишүүн Ч.Раднаагийн урилгаар Булган аймгийн Хангал сумын ажилтан, албан хаагчдын төлөөлөгчид Төрийн ордон, УИХ-ын чуулганы нэгдсэн хуралдааны  үйл ажиллагаатай тус тус танилцав. /Нэрсийг хавсаргав/

 Хуралдаан 13 цаг 10  минутанд өндөрлөв.

Тэмдэглэлтэй танилцсан:
ТАМГЫН ГАЗРЫН ЕРӨНХИЙ
НАРИЙН БИЧГИЙН ДАРГА Н.ЛУВСАНЖАВ

Тэмдэглэл хөтөлсөн:
ХУРАЛДААНЫ НАРИЙН

 

БИЧГИЙН ДАРГА Д.ЭНЭБИШ

УЛСЫН ИХ ХУРЛЫН 2007 ОНЫ ХАВРЫН ЭЭЛЖИТ ЧУУЛГАНЫ

2007 ОНЫ 08 ДУГААР САРЫН 03-НЫ ӨДӨР /БААСАН ГАРАГ/-

ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 45 минутанд эхлэв.

Д.Лүндээжанцан: - Т.Бадамжунай гишүүн, Ц.Батаа гишүүн, Б.Батбаатар гишүүн, Сү.Батболд гишүүн, Х.Баттулга гишүүн, Д.Бат-Эрдэнэ гишүүн, С.Баярцогт гишүүн, Т.Ганди гишүүн, Л.Гантөмөр гишүүн, Л.Гүндалай гишүүн, Р.Гончигдорж гишүүн, Ц.Жаргал гишүүн, Г.Занданшатар гишүүн, Б.Мөнхтуяа гишүүн, Д.Одбаяр гишүүн, С.Отгонбаяр гишүүн, К.Саираан гишүүн, Ч.Содномцэрэн гишүүн, М.Сономпил гишүүн, Д.Тэрбишдагва гишүүн, Ч.Улаан гишүүн, У.Хүрэлсүх гишүүн, Ц.Цэнгэл гишүүн, Ц.Шаравдорж гишүүн, Нямаагийн Энхболд гишүүн, Ө.Энхтүвшин гишүүн, Б.Эрдэнэбат гишүүн нар хуралдаандаа ирье. 


40 гишүүн хүрэлцэн ирж, 52.6 хувийн ирцтэй байна. УИХ-ын 2007 оны хаврын чуулганы 08 дугаар сарын 03-ны өдрийн нэгдсэн хуралдаан нээснийг мэдэгдье. Өнөөдрийн чуулганы нэгдсэн хуралдааны хэлэлцэх асуудлыг танилцуулъя. Хохирлыг эргэн төлөгдөх нөхцөлөөр барагдуулах тухай хуулийн төсөл эцсийн хэлэлцүүлэг, Монгол Улсын Засгийн газар Арабын эдийн засгийн хөгжлийн Кувейтийн сан хооронд парламентын ордон барих төслийн харилцан ойлголцлын санамж бичгийг соёрхон батлах тухай хуулийн төсөл анхны хэлэлцүүлэг, Зээлийн гэрээ соёрхон батлах тухай Улаанбаатар хотын замын хөдөлгөөнийг хянах систем, холбоо, хяналт мэдээллийн нэгдсэн сүлжээ төсөл, хэлэлцэх эсэх. Монгол Улсын Ерөнхийлөгчөөс өргөн мэдүүлсэн Эрүүл мэндийн тухай, иргэний эрүүл мэндийн даатгалын тухай зэрэг 11 хуульд нэмэлт, өөрчлөлт оруулах тухай хуулийн төсөл, эцсийн хэлэлцүүлэг. Шүүх байгуулах тухай хуульд өөрчлөлт оруулах тухай хуулийн төсөл. Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай, мөн Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай хуулийн төсөл, эцсийн хэлэлцүүлэг. Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төсөл, анхны хэлэлцүүлэг гэсэн асуудлуудыг хэлэлцүүлэхээр оруулж байна. 


За өнөөдрийн мэдээллийн цагийг хойшлуулсан байна. Ардчилсан намын зөвлөлийн хүсэлтээр. За ингээд эхнийхээ хэлэлцэх асуудалдаа оръё. 

Нэг. Хохирлыг эргэн төлөгдөх нөхцөлөөр барагдуулах тухай 

хуулийн төсөл (эцсийн хэлэлцүүлэг)


Одоо Хохирлыг эргэн төлөгдөх нөхцөлөөр барагдуулах тухай хуулийн төслийн эцсийн хэлэлцүүлгийг явуулъя. Уг хуулийн төслийг эцсийн хэлэлцүүлэгт бэлтгүүлсэн тухай Эдийн засгийн байнгын хорооны танилцуулгыг УИХ-ын гишүүн Батжаргалын Батбаяр хийнэ. Батжаргалын Батбаяр гишүүнийг индэрт урьж байна. 


Б.Батбаяр: - УИХ-ын дарга, эрхэм гишүүд ээ,


Засгийн газраас санаачлан боловсруулж, 2007 оны 04 дүгээр сарын 24-ны өдөр УИХ-д өргөн мэдүүлсэн Хохирлыг эргэн төлөгдөх нөхцөлөөр барагдуулах тухай хуулийн төслийн анхны хэлэлцүүлгийг УИХ-ын 2007 оны 07 дугаар сарын 19-ны өдрийн чуулганы нэгдсэн хуралдаанаар хэлэлцэж төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ. 


Эдийн засгийн байнгын хороо 2007 оны 08 дугаар сарын 01-ний өдрийн хуралдаанаараа уг төслийн эцсийн хэлэлцүүлгийг хийж УИХ-ын чуулганы нэгдсэн хуралдаанд дараахь саналуудыг танилцуулж байна. 


УИХ-ын чуулганы хуралдааны дэгийн 21.2.3-т заасныг үндэслэн дараахь саналуудыг хураалаа. 


1. Хуулийн төслийн нэрийг “Зарим хадгаламж зээлийн хоршооны хохирогчдод эргэн төлөгдөх нөхцөлтэйгээр урьдчилгаа олгох тухай” гэж өөрчлөх. 


2. Төслийн 5 дугаар зүйлийн 2-ын 3 дахь хэсэгт заасан хохирол барагдуулах эх үүсвэрийн төрлийг нэмэгдүүлж, төлбөр төлөгчөөс гаргуулан авсан бэлэн мөнгө, харилцах дансан дахь төгрөг, гадаад валют, үнэт цаас, ашигт малтмалын хайгуулын болон ашиглалтын тусгай зөвшөөрөл худалдан борлуулсны орлого, хоршооны үйл ажиллагааны орлого зэргийг нэмэх. 


3. Дээрх орлого, мөнгөн хөрөнгийг хуваарилах ажиллагаа нь Шүүхийн шийдвэр гүйцэтгэх тухай хуулийн 49.3, 70.1 дэх заалт, хэсэгт хамаарахгүй байхаар төслийн 5 дугаар зүйлд 4 дэх хэсэг шинээр нэмэх саналууд тус тус Байнгын хорооны хуралдаанд оролцсон гишүүдийн олонхийн саналаар дэмжигдлээ. 


Мөн дэгийн 21.2.1-д заасныг үндэслэн дараахь саналыг хураалаа. 


Хуулийг батлагдсан өдрөөс эхлэн дагаж мөрдөх саналыг гишүүд дэмжлээ. Байнгын хорооноос хохирол барагдуулах журмыг Засгийн газар батлахтай холбогдуулан төслийг хэлэлцэж байх явцад гишүүдээс гаргасан саналуудыг нэгтгэж Засгийн газарт хүргүүлэх нь зүйтэй гэж үзсэн болно. 


Нэгдсэн хуралдааны анхны хэлэлцүүлгээр дэмжигдсэн зарчмын зөрүүтэй саналыг төсөлд тусгаж, эцсийн хэлэлцүүлэгт бэлтгэсэн хувийг зарчмын зөрүүтэй саналын томъёоллын хамт та бүхэнд тараасан болно. 


УИХ-ын эрхэм гишүүд ээ, 


Хохирлыг эргэн төлөгдөх нөхцөлөөр барагдуулах тухай хуулийн төслийг эцсийн хэлэлцүүлэгт бэлтгэсэн талаарх Эдийн засгийн байнгын хорооны танилцуулга болон зарчмын зөрүүтэй саналуудыг хэлэлцэн төслийг баталж өгөхийг та бүхнээс хүсье. 


Анхаарал тавьсанд баярлалаа. 


Д.Лүндээжанцан: - За Батжаргалын Батбаяр гишүүнд баярлалаа. Ингээд Байнгын хорооны танилцуулгатай холбогдуулан асуулт асуух гишүүд байвал асуултаа асууя. За З.Энхболд гишүүн, Байнгын хорооны танилцуулгаас асууна. 


З.Энхболд: - Байнгын хороон дээр хууль гаргахгүйгээр нэг удаагийн тогтоол, эсвэл Засгийн газрын нөөцөөс зээл маягаар өгөх талаар яригдсан уу, үгүй юу? 


Хууль гаргах нь хуулийнхаа практик, нийт улс орон даяар хэрэгждэг, нийт хүнд хамаатай гэдэг хуулийн үндсэн зарчмыг хөндөөд байгаа учраас би яриад байгаа шүү дээ. Явуулж байгаа арга хэмжээгээ явууллаа. Тэгэхдээ хууль зүйд нийцсэн байдлаар явуулаач гэдэг л юм ярьсан шүү дээ. Тэгээд яг хуучнаараа зүтгүүлээд байна л даа. 


Буруу жишиг тогтох болов уу гэж би бодоод байна. Нэг хэсэг хүнд зориулсан хууль гардаг, нэг хэсэг хугацаанд болсон үйл явдалд хууль гардаг, араас нь нөхөж. Өнөөдөр дампуурсан байгаа, цаашид дампуурах хоршоонуудад хамаагүй гэж хуульд бичиж байгаа нь өөрөө хууль гэдэг үндсэн нэрэндээ таарахгүй байгаа юм л даа. Тэгээд ийм юмыг одоо нэг эвтэйхнээр зохицуулж болохгүй юу? Засгийн газрын нөөцийг нэмж өгч болно. Зээл өгдөг хэлбэрийг боловсронгуй болгож болно. Өчнөөн олон арга байгаа шүү дээ. Сугалаа байна. Тэгээд яагаад заавал энэ нэг юм аа зүтгүүлээд байгаа юм бэ? Засгийн газар уг нь хуулиа татаж аваад өөр хэлбэрээр зөв зохион байгуулах юм бол болохгүй юм байхгүй гэж бодож байна л даа. 


Д.Лүндээжанцан: - За Д.Ганхуяг дарга, Т.Очирхүү гишүүн. За ажлын хэсгийн ахлагч Т.Очирхүү гишүүн, Эдийн засгийн хороогоо төлөөлөөд хариулъя. Д.Ганхуяг дарга хоёр хариулъя. 


Т.Очирхүү: - За би З.Энхболд гишүүний асуултад хариулъя. За энэ асуудал бол хэлэлцэх эсэхээс эхлээд УИХ-ын гишүүд яриад байгаа юм. З.Энхболд ч өөрөө ярьж байсан, Э.Бат-Үүл гээд бусад гишүүд ярьж байсан. Тэгэхээр нэгдүгээрт нь ийм байна. Тогтоолын асуудлыг ерөөсөө нэг удаагийн үйлдэл юм, тэгээд тогтоол хэсэг иргэдэд хамаатай юм гэж, тогтоол болгоё гэж үзлээ. Гэтэл болохгүй байна. Ямар учиртай вэ гэхээр зэрэг хуульд, одоо мөрдөж байгаа хуулиудыг энэ арга хэмжээг зохион байгуулж дуустал зарим хуулиудын заалтуудыг үйлчлэхгүй болгож байгаа юм. Жишээлбэл, Шүүхийн шийдвэр гүйцэтгэлийн тухай хуульд юу байж байна вэ гэвэл хохирлыг барагдуулахдаа хохирол гаргасан иргэний гомдлыг эхэлж барагдуулахаар байгаа юм. Тэгэхээр зэрэг энэ хууль дээр Шүүхийн шийдвэр гүйцэтгэлийн тухай хуулийн 2 заалтыг мөрдөхгүйгээр хийж байгаа юм. Яагаад гэвэл төсвөөс гаргах 33 тэрбум төгрөгийг нөгөө битүүмжлэгдсэн болон хураагдсан эд хөрөнгийг борлуулаад, борлуулсан орлогоосоо түрүүнд төсөвт өгөхөөс биш хохирогчдод биш. Эхлээд төсвийнхөө мөнгийг эргэж барагдуулах гэсэн ийм заалт хийж байгаа учраас нэгдүгээрт болохгүй байна. 


Хоёрдугаарт нь, 33 тэрбум төгрөгийн эх үүсвэрийг тодорхой за гэж яаж эргэж орох юм бэ гэдгийг Их Хурлын гишүүд маш их асуугаад, тэгээд Засгийн газраас орж ирсэн вариантаар 2 зүйл байсан. Тэр нь бол битүүмжлэгдсэн болон хураагдсан эд хөрөнгө, нэгдүгээрт нь. Хоёрдугаарт, газар, газрын лицензтэй холбогдсон асуудал байсан. Тэгэхээр зээлээс бусад орлого орох бололцоотой бүх эх үүсвэрүүдийг энэ хуульд зааж өгч төсвийн мөнгийг, татвар төлөгчдийн мөнгийг эргэж олох, хохиролгүй болгох, ийм зүйлүүдийг хийх учраас тогтоолоор болохгүй байсан. Ийм хоёр үндсэн шалтгаан гарсан, З.Энхболд гишүүн ээ. 


Хоёрт нь, нэг удаа үйлчлээд явах хуулиудыг бас гаргаж байсан юм билээ. Тийм учраас нэг удаагийн тийм нэг жишиг юм даа гээд, тэгээд тогтоолын асуудлыг хийж болсонгүй ээ. 


Ажлын хэсэг бол энийг Их Хурлын гишүүдийн саналыг харгалзаж их хөөцөлдсөн, ярьсан. Ерөнхий сайд дээр хүртэл ярьсан. Тэгээд ярьж ярьж хуульчидтай зөвлөж ярьж байгаад энэ байдал болохгүй нь гэж ингэж үзсэн. 


Хоёрдугаарт нь, янз бүрийн вариантуудын талаар эхний хэлэлцүүлэг дээр хийхэд бид ярьсан. Хамгийн сүүлчийн вариант юу байна вэ гэвэл төсөв ярьж байгаатай холбогдуулаад төсөв дээр одоогийн 33 тэрбум төгрөгөөр орж ирсэн хөрөнгийн эх үүсвэрийг нэмээд 44 тэрбум төгрөг болгоё гэсэн вариантыг манай ажлын хэсэгт орсон манай Батбаяр гишүүн ярьсан. Тэгээд тэрнийг Сангийн сайдтай, Хууль зүйн сайдтай, Ерөнхий сайдтай манай ажлын хэсгийн гишүүд зөвлөлдөж ярьсан. Манай Батбаяр гишүүн, Л.Пүрэвдорж гишүүн бид нэлээн сайн яриад тэгээд бас болохгүй нь. Яагаад гэвэл нэгдүгээрт, 10 тэрбум төгрөг нэмэх болж байна. Бидэнд одоо хөрөнгө оруулалтын болон 2007 онд дуусах барилгын гээд нийгмийн чиглэлийн олон арга хэмжээний санхүүжилт хэрэгтэй байгаагаас нэгдүгээрт болохгүй юм байна. Хоёрдугаарт нь, бидэнд анх мэдээлэхдээ Засгийн газар 43 тэрбум төгрөгийн битүүмжлэгдсэн болон хураагдсан эд хөрөнгө гэж ярьсан. Гэтэл одоо дахин үнэлгээ, бид нарыг хэлэлцэж байх явцад энэ хуулийн төслийг дахин үнэлгээ хийхэд 36 тэрбум төгрөг болсон байна лээ. 


За яг борлуулалт хийгээд, дуудлага худалдаанд ороод ирэхээр зэрэг төсвийн 33 тэрбум төгрөг дээр эрх биш одоо бууж, эргэж орж ирэх байх аа гэж бодож байгаа учраас 44 болгох нь илүү их рисктэй, төсвийн мөнгө эргэж олдох нь хэцүү болох юм байна гээд, тэгээд энэ вариант бол болохгүй нь гэж үзсэн. 


За зээл, сугалаа гэх мэтчилэнгийн асуудлуудыг эхний хэлэлцүүлгийн явцад яриад, тэгээд одоогийн хэлэлцэгдэж байгаа вариант нь илүү дээр юм байна гэж нэгэнт гишүүдэд ярьсан учраас бид тэрийг давтаж ярихаа болъё гэж бодож байна. За баярлалаа. 


Д.Лүндээжанцан: - За А.Бакей гишүүн асуултаа асууя. 


А.Бакей: - За баярлалаа. Ганцхан асуулт байна. Энэ хуулийн нэрийг хохирогчдод эргэн төлөгдөх нөхцөлтэйгээр урьдчилгаа олгох тухай гэж өөрчилж байгаа юм байна л даа. Өөрөөр хэлбэл эргэн төлөгдөх нөхцөлтэй урьдчилгаа. Энийг бол зээл гэж үзэх үү, эсвэл одоо ямар утгаар ойлгох вэ? Эргэн төлөгдөх нөхцөлтэй урьдчилгаа гэдгийг, нэгд. 


Хоёрт, урьдчилгаа гэдэг чинь дахиад одоо нэмж өгнө гэсэн санаа бас агуулагдаж байна уу, үгүй юу? 


Т.Очирхүү: - За үүнийг манай Батбаяр гишүүн, Л.Пүрэвдорж хоёрын нэг нь хариулах уу? Л.Пүрэвдорж оо, чи хариулчих, манай ажлын хэсгийн. 


Д.Лүндээжанцан: - За Л.Пүрэвдорж гишүүн. За нэр нь дээр нэлээн маргаантай байгаа даа. 


Л.Пүрэвдорж: - Тэгэхээр хохирол барагдуулах нөхөн төлбөр гэдэг бол ерөөсөө энэ юуныхаа утга агуулгад таарахгүй байгаа байхгүй юу. Энэ бол ямар ч хохирол барагдуулж, нөхөн төлбөр хийж байгаа юм байхгүй шүү дээ. Мөнгө урьдчилж өгчихөөд, барьцаалсан хөрөнгөнөөсөө авч байгаа шүү дээ. Тэр утгаар нь нэрлэе гэж байгаа юм. Зээлээс өөр юм нь гэх юм бол наадах чинь ямар ч хүү байхгүй. Зээл болгоод явчихвал хүү болчихоод байгаа юм. За тэр урьдчилгаа гэдгийг сольчих сайхан үг гаргаад ирвэл гишүүд дэмжээд л, бидэнд татгалзаад байх юм ерөөсөө байхгүй. Бид бол аль болохоор энэ явагдаж байгаа үзэгдлийнхээ, энэ хийж байгаа арга хэмжээнийхээ агуулгад хуулиа тохируулъя гэсэн ийм бодол байгаа. 


А.Бакей: - Тодруулъя. 


Д.Ганхуяг: - Л.Пүрэвдорж гишүүн гол нь хэлчихлээ. Хамгийн гол нь эргэн төлөгдөнө гээд л урьдчилгаа гэхээр, өөрөөр хэлбэл үлдсэн хөрөнгөө бол тэр авсан улсуудаасаа авна гэсэн, өөрөөр хэлбэл хоршооны эздээсээ авна. Энэ бол одоо битүүмжлэгдсэн байгаа хөрөнгө нь байвал өгнө гэсэн ийм утгыг илэрхийлж байгаа гэж ингэж ойлгох ёстой юм. Ингэж ярилцсан. 


Хоёрт нь, хуулийн төсөлд байгаа тэр 3 дугаар зүйлийн хуулийн үйлчлэх хүрээ гэдэг заалтыг бас энэ дээр холбож харах нь зүйтэй байх. Тэгээд энэ хууль хүчин төгөлдөр болоод, эрүүгийн хэрэг үүсгэж, шүүхийн шийтгэх тогтоолоор хохирол нь бодит хэмжээгээр тогтоосон хадгаламж зээлийн хохирогчид хамаарна гээд. Өөрөөр хэлбэл хөрөнгө байхгүй тохиолдолд олгогдохгүй ээ гэсэн санааг энд илэрхийлсэн байгаа. Нөгөө талаас бас манай ажлын хэсгийн гишүүд бид ярьж байгаад гишүүдийн энэ хуулийн хэлэлцүүлгийн явцад хэлж байсан үнэ цэнэтэй саналуудыг нэгтгээд энэ хуулийг хэрэгжүүлэх, гүйцэтгэхэд Засгийн газарт бас санал хүргүүлэхээр ярьсан. Энд саяны З.Энхболд гишүүний яриад байгаа асуудлуудыг ч гэсэн хүргүүлье гэж ажлын хэсгийн ахлагчтай ярьж тохирсон байгаа гэж ингэж хэлэх байна. 


А.Бакей: - Тодруулъя, дарга аа. 


Д.Лүндээжанцан: - За жаахан байж бай. Төв аймгийн Борнуур сумын Иргэдийн төлөөлөгчдийн хурлын дарга, тэргүүлэгчид манай хуралдаанд оролцож байна. Та бүхэнд орон нутагт өөрөө удирдах ёсыг хэрэгжүүлэх, орон нутгийнхаа олон түмнийг зохион байгуулах үйл хэрэгтээ улам их амжилт олохыг хүсэн ерөөе. За А.Бакей гишүүн тодруулъя. 


А.Бакей: - Тэгэхээр урьдчилгаа гэдэг бол дараа нь одоо 2 дахь хэсгийн дараагийн хэсгийг нь дахиад авна гэсэн ийм утгыг илэрхийлдэг шүү дээ. Тэгэхээр цалингийн урьдчилгаа гэхээр өмнө нь авчихаад дараагийн үлдсэн хэсгийг дахиад авна гэсэн үг. Үлдсэнийг нь. Тийм учраас энэ хуулийн нэрийг одоо эргэн төлөгдөх урьдчилгаа гэхгүйгээр хүүгүй зээл гэж шууд нэрлэж болохгүй юу? Тэртээ ойлгомжтой байна шүү дээ. Тийм учраас хүүгүй зээл гэж шууд нэрлэж болохгүй юу. Тэрнээс яагаад одоо цэрвээд байгаа юм бэ гэж. 


Д.Лүндээжанцан: - За Л.Пүрэвдорж гишүүн. 


Л.Пүрэвдорж: - Тэгэхээр урьдчилгаа гэдэг чинь бол цалингийн ч урьдчилгаа байдаг, төлбөрийн урьдчилгаа байдаг. Урьдчилгаа гэдэг монгол үгийг ганцхан утгад буулгаж зүтгүүлэх нь бас л тийм ч оновчтой зүйл биш л дээ. Яагаад урьдчилгаа болж байгаа вэ гэхээр зэрэг тэртээ тэргүй хөрөнгийг нь борлуулаад ороод ирэх орлогыг нь л, орлогоосоо төлөгдөх юмыг л өнөөдөр амьдралыг нь хөнгөвчлөхийн тулд жаахан түрүүлээд өгч байгаа утгаараа л урьдчилгаа шүү дээ наадах чинь. Бид тэр талаас нь бас хандаж байгаа юм. Зээл гэх юм бол өөрөө тэгээд л хүүтэй, хүүгүй гээд л дахиад маргаан үүсээд л хэцүү болж байгаа шүү дээ. 


Д.Лүндээжанцан: - Р.Гончигдорж гишүүн асуултаа асууя. 


Р.Гончигдорж: - Би нэгдүгээр хэлэлцүүлгийн үед чуулган дээр яригдаж байсан асуудлуудын талаар Байнгын хороо хэр зэрэг авч үзсэн бэ гэдэг чиглэлээр ганц хоёр асуулт асуух гэсэн юм. Ялангуяа яг адил нөхцөл байдалтайгаар шинээр дампуурах, дампуурч байгаа, дампуурч болзошгүй байгаа тэр хадгаламж зээлийн хоршоонууд, ялангуяа тэр дампуурлын эхлэл нь бол эдгээр хоршоодтой цаг хугацааны хувьд болон үйл ажиллагааны хувьд адил төстэй шинж чанарууд илэрхийлэгдсэн ийм нөхцөл байдал дээр одоо яах вэ? Би одоо манай Санхүүгийн хорооныхон ч гэсэн, Байнгын хороонд энэ байдлуудыг танилцуулсан байх л даа. Үүссэн нөхцөл байдал, хохирол учирч байгаа нөхцөл байдлууд, дампуурч байгаа учир шалтгаануудыг адилсгалууд байвал одоо яах вэ? Энэ талаар одоо чуулган дээр ярьж байсан, Байнгын хороо энэ асуудлыг одоо авч үзсэн үү, үгүй юу гэж. Өөр нэг асуудал нь бол шүүхийн шийдвэр гүйцэтгэлийн хуулийг хэрэглэхгүйгээр өөрөөр хэрэглэх тухай асуудал ярьж байгаа юм. 


Энд бол ерөөсөө эрсдлийн тухай бид нар ярьж байгаа юм. Эрсдлийг тэртээ тэргүй төр үүрэх юм уу, эрсдлийг тэр хохирогчид өөрсдөө үүрэг юм уу гэж. Энэ эрсдлийн дараалал дээр бид нар ялгаатай байр суурьтай байгаа шүү дээ. Ерөөсөө нэгэнт л хохирлыг нь урьдчилан болон зохих хэмжээгээр хохирлыг нь барагдуулахад төр урьдчилгаагаар оролцоно, зээлээр оролцоно уу, буцаж төлөгдөх нөхцөлгүйгээр шууд одоо дэмжлэгээр оролцоно уу, эцсийн бүлэгтээ бол ерөөсөө зарчим нь бол нэгэнт төр өөрөө оролцож байгаа юм бол иргэд 100.0 хувь хохирлоо төлөгдсөн байх ёстой гэдэг зарчмыг барих ёстой гэж. Тэгэх юм бол харин ч шүүхийн шийдвэр гүйцэтгэлийнхээ хуулийг барих ёстой болж байгаа юм. 

Яагаад вэ гэвэл эхлээд иргэдийн урьдчилгаа өгснөөс үлдсэн хохирлууд нь гүйцэд төлөгдөж дуусахад цаана нь хөрөнгө үлдэх юм бол тэрийг нь төр өөрийнхөө урьдчилан өгснийхөө төлбөрт өөрөө авна. Энэ төрийн функц ажиллаж байгаа учраас төр өөрөө энийгээ цуглуулж чадахгүй юм бол төр өөр дээрээ алдагдлаа, эрсдлээ үүрэх ёстой гэж. Энэ бол үндсэн зарчим шүү дээ. Яагаад Шүүхийн шийдвэр гүйцэтгэлийн хуульд эхлээд иргэнийг нь, хамгийн сүүлд төр яагаад ордог вэ гэхээр зэрэг төр өөрийнхөө аппаратаар төр өөрийнхөө тодорхой хүчирхийллийн механизмаараа тэр хөрөнгүүдийг цуглуулах үүрэг өөр дээр нь ногдож байгаа учраас эхлээд иргэдийгээ хохиролгүй болгодог, иргэдэд оногдох ёстойг нь олгодог ийм. Энэ чинь хуулийн үзэл санаанаас гадна төр, иргэний харилцааны өнөөдрийн ардчилсан үндсэн зарчим нь энэ байхгүй юу. Энэ Байнгын хороон дээр яригдсан уу, үгүй юу? 


Тэгээд эргээд Шүүхийн шийдвэр гүйцэтгэлд…, яг энэ агуулгаар нь юу яриад байгаа вэ гэхээр зэрэг би Засгийн газрын тогтоол гаргаад, Шүүхийн шийдвэр гүйцэтгэлийн хууль нь хүчин төгөлдөр хэрэгжээд, тэгээд шүүхийн шийдвэр гүйцэтгэлийнхээ дагуу гарч ирэхэд нэгэнт хохирлын тодорхой хэсгийг нь төрөөс урьдчилаад олгосон байгаа. Үлдэгдэл нь хангагдлаа. Цаана нь хураагдсан, битүүмжлэгдсэн хөрөнгүүд байна. Магадгүй илрээгүй хөрөнгүүд ч цааш нь гаргаж ирж болно. Тэрийг нь төр ёстой өөрийнхөө эрсдлийг дагаад, тэрийг нь борлуулаад, худалдаад ингээд төр гаргасан мөнгөө буцааж авах, авч чадахгүй бол хохирол нь төр дээрээ буцаж төлөгддөг, ийм нөхцөл байдлын тухай л ярьсан шүү дээ. Ийм арга барил руу орох юм бол төр хариуцлагатай болно. Төр хариуцлагатай энд хандана. Төр өөр арга саамуудыг эндээс илүү хайна. Өөр битүүмжлэгдсэн, алдагдсан хөрөнгүүд байх асуудал дээр илүү анхаарал төвлөрүүлж ажиллана. Тэгэхгүй бол төр өөрийнхөө 50 хувийг нөхөөд авчихлаа, үлдсэн нь иргэдэд олдоно, олдохгүй байна уу падгүй гэсэн тийм харилцаа үүсгэж болзошгүй л байхгүй юу даа. Тэглээ гэж наад зах нь л тэрийг тэглээ гэж олон түмэн, тэр хохирогчид бас ахиад маргаан үүсгэнэ. Төр олон боломж байтал тэрийг гүйцэтгэж өгсөнгүй гэж. Ахиад ийм асуудал гарвал яах юм бэ? 100.0 хувь хангагдаагүй иргэд. 


Д.Лүндээжанцан: - Т.Очирхүү гишүүн. 


Т.Очирхүү: - За Байнгын хороон дээр авч ярьсан. Мэдээж хуулийн заалтуудаар санал хураахдаа авч ярьж байгаа. Р.Гончигдорж даргын ярьж байгаа Шүүхийн шийдвэр гүйцэтгэлийн тухай хуулийг хэрэгжүүлэх үйл ажиллагаа бол процесс хэвийн явж байгаа үед мөрдөх зүйл ээ. Энэ арга хэмжээ хэвийн явж байгаа зүйлд. Өнөөдөр хэвийн биш байдал үүссэн учраас л өнөөдөр хуулийн 2 заалтыг энэ дээр мөрдөхгүй гэж шинэ хууль оруулж ирж байгаа юм. Гэхдээ энэ хууль мөрдөгдөөд дуусаад л, тэгээд Шүүхийн шийдвэр гүйцэтгэлийн тухай хууль явагдана. Эхлээд иргэддээ өгдөг тэр процедур бол, тэр хуулийн заалт бол чухал. Гэхдээ процесс хэвийн явж байгаа үед өнөөдөр хэвийн биш байдал үүссэн учраас төр оролцож эргэн төлөгдөх нөхцөлтэйгээр иргэддээ урьдчилгаа олгож байна. Урьдчилгаа гэдэг нь эргэж орж ирэх юм шүү гэсэн санааг агуулж байгаа гэдгийг гишүүд бас ажиглаж байгаа гэж бодож байна. 


Мэдээж хэвийн явж байсан бол иргэдийнхээ эрсдлийг төр хамгаалах үүднээс хуулийг гаргаад, шүүхийн шийдвэр гүйцэтгэлийн явцдаа иргэнээ эхлээд хохирлыг нь барагдуулах байсан. Гэтэл өнөөдөр цаг хугацааны хувьд ч гэсэн хохирогчдын хувьд ч гэсэн маш их олон сараар, олон жилээр ингэж зовж зүдэрч байгаа үед төрөөс тусгайлан арга хэмжээ авч байгаа учраас ийм заалтууд орж ирж байгаа гэдгийг Р.Гончигдорж дарга бол маш сайн мэдэж байгаа гэж би бодож байна. Гэхдээ би энийг хариулъя гэж хариулж байна. Яагаад гэвэл та бол маш сайн мэдэж байгаа. Энэ бол жирийн биш нөхцөл гэдгийг. Тийм учраас Шүүхийн шийдвэр гүйцэтгэлийн тухай хуулийн заалтыг яагаад буруу хэрэглэж байна вэ гэдэг асуудлыг асууж байгаа нь өөрөө хариулттай байгаа учраас, за ийм нэг зүйл байна. Ийм л юм байх шив дээ. 


Төрийн хариуцлага энэ дээр суларч байгаа юм байхгүй. Харин төр төсвөөс мөнгө гаргаад, тэрийгээ эргэж олох тийм эрсдэл, хариуцлагыг өөр дээр авч байгаа гэдгийг ойлгох хэрэгтэй. Харин хохирогчдын хувьд ийм байгаа юм, Р.Гончигдорж даргын яриан дотор нэг зүйл гарсан нь юу байна вэ гэвэл хоршоон дээр хөрөнгүүд, олдоогүй байсан хөрөнгүүд нэмэгдэж гарна. Бидэнд жишээлбэл хоршоо болгоноор хэлэхэд нэг хэдэн хоршоон дээр хөрөнгийн эх үүсвэр багатай ярьж байсан. Гэтэл одоо яг хохирогчид маань өөрсдөө ярьж байгаа. Тэгээд хуулийн байгууллагад хэлж байгаагаар бол бас хөрөнгө олдож байгаа, огт хөрөнгөгүй биш, бага хөрөнгөтэй биш. Тийм зүйлүүд гарах юм билээ. Тийм учраас тэр асуудал нь шүүх дээр, хуулийн байгууллагууд дээр цаашдаа үргэлжлээд явна гэж ингэж ойлгох хэрэгтэй. Хохирогчдын хувьд зээл гэж нэг юм бас үлдэж байгаа. 13 тэрбум төгрөгийн зээл байгаа. Тэр зээл бол бас мөрдөн байцаах, шүүхийн шат нь дээрээ хохирогчдод эргэж очих бололцоо бас үлдэж байгаа гэдгийг хэлэх байна. Төрөөс гаргаж байгаа мөнгийг зээлээс гаргахгүй бусад эх үүсвэрүүдээс нь гаргана. Тэгж хууль орж ирсэн байгаа. 


Д.Лүндээжанцан: - Р.Гончигдорж гишүүн 1 минутаа ав. 


Р.Гончигдорж: - Тэгэхээр Т.Очирхүү гишүүн ээ, нэг асуултад бүр хариулсангүй. Одоо адил нөхцөлийн шалтгаанаар шинээр дампуурах нөхцөл байдалд орсон болон дампуурал нь бараг зарлагдаж байгаа тэр хоршоонуудын асуудал цаашаа яаж яригдах вэ гэдэг дээр ярьсан уу гэдэг дээр хариулсангүй. Хоёрдугаарт нь, гол асуудал ингэсэн шүү дээ. Эрсдлийг энэ удаан хүлээж байгаа учраас иргэдэд одоо бид нар урьдчилгаа хэлбэрээр 50.0 хувийг нь мөнгөн хэлбэрээр төрөөс өгөх гэж байна, мөн үү? Төрөөс өгөх гэж байна. Энийг бол ойлгож байгаа. Удаад байна, хүлээгээд байна, амьдрал нь хэцүү байна. Зовлон ихтэй байна. Дараа үлдэж байгаа 50.0 дээрх эрсдлийг төр хуваалцах тухай асуудлыг нь ярьж байна шүү дээ. Яагаад гэвэл төрийн шүүхийн шийдвэр гүйцэтгэлийг, цааш шинэ алдагдсан хөрөнгүүд олж ирүүлэх. Энэ болгон чинь иргэд өөрсдөө олохгүй шүү дээ. Төр, шүүхийн ажиллагаанаас л олдоно. Өөрөөр хэлбэл төр гүйцэтгэх үүрэг нь энэ байхгүй юу. Тэгвэл төр энэ үүргээ гүйцэтгэхийн төлөө үлдсэн 50.0 хувийн эрсдэл төр өөрөө хариуцлагаа авах ёстой байхгүй юу. Нэгэнт хариуцлагыг нь авч эхэлсэн учраас. Энэ агуулгаар нь ярьж байна шүү дээ. 


Т.Очирхүү: - Тэгэхээр ингэсэн. Санхүүгийн зохицуулах хороонд Эдийн засгийн байнгын хорооны гарын үсэгтэй бичиг явуулсан. Хоёр асуултад эцэслэн шийдвэрлэхээс өмнө хариулт авъя гэж. Нэгдүгээрт нь, энэ 29 хоршооны асуудлыг ярьж байх явцад Санхүүгийн зохицуулах хороонд Их Хурлын гишүүдэд өөр 5 хоршооны дампуурлын талаар ярьсан. Тэр 5 хоршоог яах вэ гэдэг асуудал ярихад Санхүүгийн зохицуулах хороо хэд хэдэн зүйлийн юмнуудыг бичгээр ирүүлсэн байна. Нэгдүгээрт, 5 хоршоо одоо эрүүгийн хэрэг үүсгээд явж байгаа юм байна. Цагдаагийн байгууллагад шилжүүлчихээд ингээд явж байгаа юм байна. Тэгэхээр зэрэг бид нарын одоо өнөөдөр гаргах хууль дээр бол цаашдаа дампуурах хоршоод дээр дампуурал үүсч магадгүй гэдгийг хаачихсан байгаа юм. Тэр нь юу вэ гэвэл энэ хууль гарахаас өмнө эрүүгийн хэрэг үүсгэгдсэн болон шүүхийн шийдвэр гарсан тийм хоршоод дээр үйлчилнэ гээд хаачихсан байж байгаа учраас энэ хоршоодод хамаагүй болж байгаа. Гэхдээ одоо жишээлбэл, энэ бол хэднээр яасан бэ гэхээр зэрэг 4 хоногийн өмнө байна. Хэрвээ бид нар энэ хуулийг өнөөдөр баталж байх хооронд хоршоод ороод ирвэл тэр рүүгээ ороод л явчихна. 


За энэ дотроос зарим нэг хоршоодын асуудлыг, одоо сүүлийн 5 хоршоон дотроос зарим хоршоодыг бол хуулийн байгууллага хадгаламжийн мөнгөө эргүүлж өгч байгаа учраас тусгай хяналттайгаар эрүүгийн хэрэг үүсгэхгүйгээр өөрсдөө барагдуулж болох юм байна гэж буцааж байгаа нөхцөл ч бас байгаа юм билээ. Тэрийг Санхүүгийн зохицуулах хороо Эдийн засгийн байнгын хороонд ирүүлсэн байгаа. 


Хоёр дахь нь, цаашид ерөөсөө үйл ажиллагаа явуулж байгаа хоршоодоос дампуурахгүй гэсэн баталгаа болон тэр асуудлыг хэрхэн шийдэж байх вэ гэдэг асуудал Санхүүгийн зохицуулах хороо УИХ-д хариулт ирүүлжээ. Энэ нь одоо бол 940 орчим хадгаламж зээлийн хоршоод бол улсын бүртгэлтэй байгаа юм. Хуучин хуулиар. Эндээс 360 орчим хоршоо бол Санхүүгийн зохицуулах хороонд тусгай зөвшөөрөл авахаар хандчихаад байгаа. Тэрнээс 25 хоршоонд тусгай зөвшөөрөл олгосон. За Санхүүгийн зохицуулах хороонд хандаагүй байгаа 600 орчим хоршоо байгаа. Тэгэхээр одоо Санхүүгийн зохицуулах хороо Их Хурлаас хэдхэн хоногийн өмнө баталсан Хоршооны хуулийг дагаж мөрдөх журмын тухай хуульд оруулсан нэмэлтээр 150 хоршоонд тусгай зөвшөөрөл өгсөн хоршоод дээр дампуурлын асуудлыг шууд хариуцна. Харин өмнөх байсан хоршоод даруйхан 10 сарын 1-н гэхэд бүртгүүлэхгүй бол тэрний хариуцлагыг үүрэхгүй ээ гэсэн ийм байдлаар хандаж байгаа. Тэгээд энийг бол хадгаламж эзэмшигчид болон хоршоог зохион байгуулагчид бол Их Хурлаас гаргасан хуулийг анзаарч байгаа байх гэж бодож байна. Тэгээд манай энэ хохирогчид маань бас 2 жил нийгэмд энэ хадгаламж зээлийн хоршоотой холбогдсон болгоомжлол, анхааруулгыг өгсөн учраас энэ асуудал цаашдаа гүнзгийрэхгүй, энэ салбарт зохисгүй байдал гарахгүй байх аа гэж найдаж байна. 


Д.Лүндээжанцан: - С.Баярцогт гишүүн асуултаа асууя. Гишүүд орж ирнэ шүү. Санал хураалтад маш анхааралтай оролцох ёстой шүү. 


С.Баярцогт: - Энэ хууль бол угаасаа цаашаа хэлэлцэгдэхэд боломж муутай хууль гэдэг нь нэрнээсээ эхлээд ойлгомжтой байгаа юм. Яагаад ингээд нэрийг нь хүртэл зөв тодорхойлж чадахгүй байна гэхээр асуудлыг ингэж шийдэх арга нь угаасаа буруу гэдэг нь харагдаад байна. Одоо яаж ч бид нар энэ хуулийн нэрийг нэрлэлээ, урьдчилгаа олгох, нөхөн төлбөр олгох, зээл өгөх гээд. Болохгүй байгаа биз. Одоо тэгж байгаад л дургүй ламд сахил хүртээнэ гэдэг шиг юм болж ямар нэгэн нэр олж байж энэ хуулийг гаргах гээд байгаа байхгүй юу. 


Хуулийн чинь нэр нь зөв олдохгүй байна гэдэг бол энэ харилцааг зохицуулж болохгүй юмыг зохицуулах гэж оролдоод байна гэдэгтэй шууд харагдаж байгаа юм, нэгдүгээр асуудал. Энийг ярьсан уу? 


Хоёрдугаарт нь, хууль шүүхийн өмнө тэгш байна аа иргэн бүр гэдэг зарчим алдагдаж байна. Өөрөөр хэлбэл хууль байгаа бүх нийгэмд байгаа харилцааг зохицуулах гэж л гардаг. Тэгэхээр энэ харилцаа цаашид гарах уу гэвэл гарна. Тэгэхээр энэ зарчмыг л энэ хуулиар зохицуулах ёстой. Тэгэхгүй тодорхой хугацаагаар заагаад, харилцаа нь бол урьд нь гарч байсан хуулиуд яаж байсан бэ гэхээр харилцаа төгс дууссан үед гарч байсан байхгүй юу, дандаа. Тэрнээс харилцаа нь өөрөө явж байгаа. Хуулиар зохицуулагдаж байгаа. Гэтэл яг хугацаагаар нэгийг нь тасалчихаад, энэ хугацаанаас өмнөхийг нь бол энэ харилцаагаар зохицуулна, энэнээс хойшхийг нь зохицуулагдахгүй ээ гэсэн тийм хууль бол ерөөсөө гарч байгаагүй байхгүй юу. Тэгээд энэ бол хоёрдугаар асуудал. Энэ чинь зохицуулж болохгүй байна гэдэг нь харагдаад байна. 


Гуравдугаарт нь, яагаад хууль болгосон юм бэ гэхээр зэрэг Шүүхийн шийдвэр гүйцэтгэлийн тухай хоёр заалтыг хэрэглэхгүй гээд байгаа юм. Тэр бол бүр маш буруу заалт орж ирж байгаа шүү. Одоо энэ хүнээр юм хийлгэчихээд тэр хүн төлбөрөө яг ажил хийснийхээ дагуу авах ёстой заалтуудыг хүчингүй болгож байгаа шүү. Энэ бол маш буруу зарчим руу оруулж байгаа заалт. Тэгэхээр энэ зохицуулалт өөрөө үндсэндээ оруулж байгаа 3 зохицуулалт, энэ зохицуулалтууд чинь бүхэлдээ буруу байна. 


Дээрээс нь бид нар хэлэлцүүлэг хийж байхад ийм санал тавьсан шүү дээ. Нэгдүгээрт, төр бол ер нь цаашдаа энэ хохирлуудыг барагдуулахгүй гэдгээ хатуу хэлчихье. Хоёрдугаарт нь, Засгийн газарт эрх олгох тухай л УИХ-ын тогтоолын төслийг батлаад өгье гэсэн шүү дээ. Тэгээд энэ асуудлуудыг яаж зохицуулах юм бэ? Гол асуудал зохицуулж болохгүй харилцааг зохицуулах гэж хүчээр оролдоод байна шүү гэдэг л ийм л юмыг хэлээд байна. 


Одоо энэ үйлчлүүлэхгүй гээд байгаа хууль чинь өөрөө маш том асуудлыг хөндөж тавьж байгаа шүү. Хүнийг ажил хийлгэчихээд, тэр ажлынх нь төлөө төлбөр авдаг бүх зохицуулалтуудыг нь хийсэн байхад тэр харилцаа нь эргэж үйлчлэхгүй ээ гэдэг. Ийм хууль бид нар гаргаж болохгүй ээ. Тэгвэл энэ Шүүхийн шийдвэр гүйцэтгэлийн байгууллага чинь яаж цаашаа ажиллах юм. Тэр зардал нь хаанаас гарах юм. Дахиад төсөв дээр сууж байгаа шүү дээ. Бид нар бие биенийгээ хуурах бол ерөөсөө хэрэггүй. Энэ зээл нь өөрөө төсвөөс гарч байгаа. Дахиад тэр хүмүүс үнэ хөлсгүй ажилласан төлбөр тэртээ тэргүй төсвөөс гарна. Нүглийн нүдийг гурилаар хуурна гэдэг зарчим руу явж байна. Тийм учраас энэ харилцаа бол бүрэн дүүрэн зохицуулагдахгүй байгаа харилцаа юм аа. Энэ дээрээ Байнгын хорооны гишүүд ярилцсан юм уу? 


Одоо ингээд үүдэн дээр зогсч байгаа хүмүүсийн талаар та нар бодсон уу? Одоо энэ хүмүүс энэ хууль гарсны дараа тасрахгүй. Дахиад нэг хоршоо дампуурахад. Даже зохион байгуулалттай дампуурч болно шүү. Одоо ийм хууль гарсан учраас. Үнэлгээгээ өндөр тавиад, 50-иас доош хувийн ашигтай болж байгаад л дампууруулчихаж болох байхгүй юу. Ийм маягаар цаашаа үйл ажиллагаа нь явахад яаж зохицуулах юм бэ? 


Д.Лүндээжанцан: - За Т.Очирхүү гишүүн хариулъя. 


Т.Очирхүү: - За нэр өгч чадахгүй болохоор зэрэг энэ бол хуулийн зохицуулалт хийж болохгүй байна гэж, тэр бол тийм биш ээ. Нэрийг нь илүү тодотгож байгаа юм. Энэ бол их нарийн харилцааг зохицуулж байгаа хууль. Энэ бол нэртэй. Хохирлыг эргэн төлөгдөх нөхцөлөөр барагдуулах тухай. Энийг явц дундаа зарим хоршооны хохирогчдод эргэн төлөгдөх нөхцөлтэйгээр урьдчилгаа болгох гэж өөрчилж байгаа нь бол нэрийг нь л тодорхой болгож байгаа юм. Түүнээс биш ерөөсөө энэ хуулиар зохицуулах бололцоогүй зүйлийг зохицуулж байгаа биш. Монгол Улсын төрд иргэн дээр үүссэн ямар нэгэн асуудлыг зохицуулж болохгүй асуудал байхгүй, С.Баярцогт оо. Хэзээ ч байхгүй. Байхгүй. Үер боллоо, усанд автагдлаа. Энийг ч ямар нэгэн тухайлсан хуулиар зохицуулж болно. Тэр бол тийм биш С.Баярцогт оо, тэр нь дээр бол яриад байх юм байхгүй. Энэ бол маргааны асуудал биш ээ. Маргааны асуудал биш. Харин зүгээр хохирлыг эргэн төлөгдөх нөхцөлтэйгээр эргэн төлөгдөх нөхцөлтэйгээр урьдчилгаа олгож байгаа гэж өгүүлбэрийг нь бүтэн унших хэрэгтэй. Тэгэхгүй бол ганц урьдчилгаа гээд байхаар зэрэг нөгөө аванс [фр. avance] аваад сурчихсан улсуудад бол тэгж бодогдоод байна. Тэгэхээр шинэ нэрээ бол тэгж бодоорой, нэгдүгээрт.


Хоёрдугаарт нь, хууль, Монгол Улсын Их Хурлаас гаргаж байгаа хууль тухайн өдрөөсөө дагаж мөрдөгдөж байгаа нь урагшаа үйлчилж байгаа юм. Өмнөх харьцааг нь өөр зохицуулалтаар явж байсан. Хадгаламж зээлийн хоршооны юм яг адилхан. Санхүүгийн зохицуулах хорооны хууль гарсан. Тэр өдрөөс хяналт эхэлж байгаа. Хоршооны тухай хуульд дагаж мөрдөх журмын тухай хуульд нэмэлт хийсэн. Тэр өдрөөс шинэ журам мөрдөж байгаа. Хууль бол энэ дээр цаг хугацаагаар нь тасалж аваад л зохицуулаад явна. Ерөөсөө тэгж явдаг. Эрүүгийн хууль ч адилхан, Иргэний хууль ч адилхан, Банкны хууль ч адилхан, Нийгмийн даатгалын хууль ч адилхан. Тийм учраас энэ дээр яриад байх юм бол алга. Хуулийн өмнө тэгш байгаа. Хуулийн өмнө нэг хэсэг иргэд, нэг хүн, нэг хэсэг иргэд, нийтээрээ, бүгдээрээ тэгш. 


Тийм учраас энэ бол их чухал зарчим, энийг барьж байгаа. Түүнээс биш одоо юу гэж хэлэх гээд байгаа юм дээ, одоо жишээлбэл, өнөөдөр дампуурсан хоршоодын хохирогчдод мөнгө өгөөд, дараагийнхад нь өгөхгүй байх нь тэгш биш гэж. Дараагийнхийг нь хуулиар зохицуулаад, өөрсдөө хяналтаа тавиад, зохицуулалтаа хийгээд шүүхийн журмаар яваарай гэдэг хуулийг энэ Их Хурал хангалттай, тодорхой заагаад гаргаад өгсөн. 


Чи нөгөө ингээд байсан шүү дээ. Одоо хадгаламж зээлийн хоршоог цаашдаа байгуулахаа болъё гэж санал гаргаад байсан шүү дээ, нэг хууль дээр. Тэр чинь гараад явчихсан. Тэр чинь бол энэ бид нарын болгоомжлоод байгаа юмыг хаагаад өгсөн гэж ойлгох хэрэгтэй. За баярлалаа. 


Д.Лүндээжанцан: - За С.Баярцогт.


С.Баярцогт: - Би дахиад нэг зүйлийг бүр сануулж хэлье гэж бодоод байгаа юм. Тайлбарууд бол одоо итгэл үнэмшил төрүүлэхгүй байна. Харилцааг зохицуулахгүй байна гэж би хувьдаа бодож байна. Би дахиад хэлж байна. Шүүхийн шийдвэр гүйцэтгэлийн тэр заалтууд бүгд төсвөөс гарна шүү. Тэгж бие биенийгээ хуурах хэрэггүй. Одоо энэ 49.3, 70.1 дэх тэр зардлууд тэртээ тэргүй төсвөөс гарна. Тэр хүмүүс сайн дураараа ажиллах юм уу? Яаж зохицуулагдах юм. Тийм юм бол байхгүй шүү дээ, нэгдүгээрт.


Хоёрдугаарт, би бол энэ талдаа, энэ хуулийн үзэл баримтлал дотор төр буруутай гэж байгаа шүү. Тэгэх юм бол төр зүгээр бүх хохирлыг 100.0 хувь төлөх ёстой шүү. Ийм зүйл оруулж ирчихээд хагасалж хугаслаж гаргаад хариуцлага хүлээхгүй байгаа шүү. Энэ зарчим дээр өөрсдөө асуудлыг юу гэж тавьж энийг оруулж ирж байгаа юм бэ? Төр буруутай л бол 100.0 хариуцлагаа үүр….


Д.Лүндээжанцан: - За Т.Очирхүү гишүүн. Төр 100.0 хувь буруутай гэсэн юм яриагүй ээ. Анхны юугаар чинь буцсан шүү дээ. Засгийн газар нөгөөдөхөөсөө буцсан шүү дээ. 


Т.Очирхүү: - 2007 оны төсвийн тодотгол дээр ажлын хэсэг ажиллаж байгаа. Тэгээд Ардчилсан намын зөвлөлийн ажлын хэсэг, МАХН-ын бүлгийн ажлын хэсэг Сангийн сайд дээр яриад, тэгээд саналуудаа хүргүүлсэн. Саналын зөрүүтэй юмнууд бий. Санал нийлж байгаа ч юмнууд байгаа. Тэгээд тооцоо хийх шаардлагатай гээд тэгээд нэг дэх өдрөөс Сангийн сайд зөвлөл, бүлгүүд дээр ярьж эхэлье гэж байгаа. Дараагийн долоо хоногоос төсвийн тодотголоо ярина. Тэр нь дээр Шүүхийн шийдвэр гүйцэтгэлийн байгууллага бол төсвөөс санхүүжилтээ авч явж байгаа, С.Баярцогт гишүүн ээ. 


Би сая асуулаа 2007 оны төсөв дээр бид нар нэг 10 тэрбум төгрөг орчим суулгасан байна. Энэ үйлдэл энэ 2007 ондоо хохирогчдын төлөө болон төрөөс гаргасан мөнгөний төлөө Шүүхийн шийдвэр гүйцэтгэлийн газар илүү их хүч гаргаж ажиллах шаардлагатай учраас 180 сая төгрөг нэмэлт хөрөнгийн эх үүсвэр төсвийн тодотголд тусгаж өгөөчээ гэж байгаа. 


Тэгэхээр энийг бол Сангийн сайдтай ярьсан. Нэгэнтээ нөхцөл ийм байгаа. Шүүхийн шийдвэр гүйцэтгэлийн алба бол өөрөө төсвөөс санхүүждэг байгууллага учраас 2007 оны төсвийн тодотгол дээр эрхэм гишүүдийг 170, 180 сая төгрөгийг нэмээд өгөөчээ гэж л хүсч байна. Тэрүүгээр явж байгаа. Яах вэ, зардалд 170 сая төгрөг ингээд Шүүхийн шийдвэр гүйцэтгэлийн газар дээр нэмээд өгөөд л биз, тэгээд яваг л дээ. Тэгдэг шүү дээ. Одоо ингээд зардал дутагдалтай байна. 


Бид нар жишээлбэл одоо багш нарын ч юм уу, эмч нарын нэг удаагийн арга хэмжээ юм уу, үгүй бол тэтгэвэр гарсны мөнгийг одоо төсвийн тодотгол дээр нэмж өгнө гээд хоёр талаасаа Батбаяр бид хоёр Сангийн сайд дээр ярьсан. Яг л адилхан шүү дээ, С.Баярцогт гишүүн ээ. Одоо УИХ-ын төсөв дээр бас мөнгө нэмж байгаа. УИХ-ын төсөв дээр. Яг адилхан. Энэ дээр маргалдаад байх юм ерөөсөө байхгүй. Маргалдаад байх юм байхгүй ээ. 


Д.Лүндээжанцан: - За зогсоё. Ингээд Байнгын хорооноос гаргасан танилцуулгатай холбогдуулан асуух асуулт дууслаа. 


За Баянхонгор аймгийн иргэдийн төлөөлөгч, сонгогчид Х.Баттулга гишүүний урилгаар манай хуралдааны үйл ажиллагаатай танилцаж байгаа юм байна. Та бүхэнд тарган тавтай зусч, намаржиж, өвөлжилтийнхээ бэлтгэлийг сайтар хангаж, аж амьдрал чинь дэгжин дээшлэхийн ерөөлийг дэвшүүлье. 


За одоо ингээд Байнгын хорооноос гаргасан зарчмын зөрүүтэй саналаар санал хураалт явуулна. Үгүй үгүй, үг хэлэхгүй. Одоо бол асуулт хариулт, тэгээд зарчмын зөрүүтэй саналаар шууд саналууд явагддаг дэгтэй байна. За горимын санал хэлж болно. 


Үгүй ээ, та нар байна шүү дээ, олон удаа ярилаа шүү дээ. Одоо бид Эдийн засгийн хороон дээр маш олон ярилаа. Бүлэг, зөвлөлүүдээр ярилаа. Ажлын хэсгүүд ярилаа. Одоо ингээд саналаа хураамаар байгаа юм Тэгээд саналын юм нь дээр байна шүү дээ, зарчмын зөрүүтэй саналууд дээр олонхи цөөнх болоод яриад явчихна шүү дээ, нэг нэр нь дээрээ. За З.Энхболд гишүүн, горимын санал ярина гэж байгаа юм. 


З.Энхболд: - Дэгийн тухай хуулиар Үндсэн хууль зөрчсөн асуудалд оролцохгүй байх эрхтэй, УИХ-ын гишүүд. Би тэр эрхээ эдлээд хурлаас гарч байна. 33 тэрбум төгрөг дэндүү их мөнгө, хайран мөнгө. Ямар ч утга учиргүй арга хэмжээнд зарцуулж байна. Энийг Засгийн газрын нөөцөөс шийдэх бүрэн бололцоо байгаа. Хууль гаргалгүйгээр. Тийм учраас картаа сугаллаа. 


Д.Лүндээжанцан: - Үндсэн хууль зөрчсөн зөрчөөгүй гэдгийг Цэц тогтооно… 


З.Энхболд: - Үндсэн хууль зөрчиж нэг хэсэг хүнд зориулж мөнгө үрэх гэж байгаа учраас би Үндсэн хууль зөрчсөн гэж хэлж байгаа юм. Үндсэн хууль дээр бичсэн байгаа. Монгол Улсын иргэн нас, хүйс, шашин шүтлэг, арьс өнгө үл ялгаварлан бүгд тэгш эрхтэй гэж байгаа юм. Бид одоо 8600 хүнд зориулсан хууль гаргах гэж байгаа учраас эсэргүүцэж байна. 


Д.Лүндээжанцан: - За ингээд Эдийн засгийн байнгын хороогоор дэмжигдсэн саналууд байна. 


1. Төслийн 5.2, 5.3 дахь хэсгийг дараахь агуулгаар өөрчлөн найруулах:


5.2. Энэ хуулийн 5.1-д заасны дагуу улсын төсвөөс барагдуулсан хохирлыг тухайн хоршооны дараахь орлого, мөнгөн хөрөнгөөс түүнд оногдох хэмжээгээр нь нөхөн төлүүлнэ:



5.2.1. төлбөр төлөгчөөс гаргуулан авсан бэлэн мөнгө;



5.2.2. харилцан дансан дахь төгрөг, гадаад валют;



5.2.3. төлбөр төлөгчөөс хураан авсан хөдлөх ба үл хөдлөх эд хөрөнгийг худалдан борлуулснаас олсон орлого;



5.2.4. үнэт цаас борлуулсны орлого;



5.2.5. газар өмчлөх, эзэмших, ашиглах эрхийн гэрчилгээг худалдан борлуулснаас олсон орлого;



5.2.6. ашигт малтмалын хайгуулын болон ашиглалтын тусгай зөвшөөрлийг холбогдох хууль тогтоомжид заасны дагуу худалдан борлуулснаас олсон орлого;



5.2.7. хоршооны үйл ажиллагааны орлого;



5.2.8. бусад орлого. 


5.3. Энэ хуулийн 5.2-т заасан орлого, мөнгөн хөрөнгийг эхний ээлжинд улсын төсөвт шилжүүлэх бөгөөд уг ажиллагаа энэ хуулийн 4.1-д заасан төлбөрийг улсын төсөвт буцаан төлж дуусгах хүртэлх хугацаанд үргэлжилнэ. Санал гаргасан УИХ-ын гишүүн Т.Очирхүү, Б.Батбаяр, Сү.Батболд, Л.Пүрэвдорж. За энэ заалтаар санал хураалт явуулъя. 


Дэгээр байна шүү дээ, зарчмын зөрүүтэй саналаар хоёрдугаар хэлэлцүүлэгт оруулж ирсэн, эцсийн хэлэлцүүлэгт оруулж ирсэн Байнгын хороогоор дэмжигдээд ингээд орж ирж заалт дээр асуулт хариулт явагдаад, зарчмын зөрүүтэй саналаар шууд санал хураалт явагдаж байна. Энэ байна шүү дээ, энэ зарчмын зөрүүтэй саналуудаар санал хураахад тийм үү, олонхи цөөнх болж ярих уу, үгүй юу энэ асуудлаар. Дэгд бол зарчмын зөрүүтэй саналуудаар санал хураана, тэгээд эцсийн хэлэлцүүлэг учраас батлах санал хураана гэсэн заалт байгаад байгаа юм. Цөөнх байхгүй байгаа юм энд. За ингээд санал хураалт явуулъя. 


За ингээд Эдийн засгийн байнгын хороо дэмжсэн уг саналыг дэмжье гэсэн саналын томъёоллоор санал хураалт явуулъя. Энэ чинь гаргаж авах юмнуудаа өргөжүүлж байна шүү дээ, энэ чинь. 


За оролцсон 41, зөвшөөрсөн 31, татгалзсан 10, 75.6 хувийн саналаар уг санал дэмжигдэж байна. 


Энэ чинь Шүүхийн шийдвэр гүйцэтгэх байгууллага эрж хайж олох, энэ нуусан юмнууд байна уу гэж цөмийг нь цувуулсан байна шүү дээ. 


2. Төслийн 5 дугаар зүйлд дараахь агуулга бүхий хэсэг нэмэх: 


5.4. Энэ хуулийн 5.3-т заасан орлого, мөнгөн хөрөнгө хуваарилах ажиллагаа Шүүхийн шийдвэр гүйцэтгэх тухай хуулийн 49.3, 70.1 дэх хэсэгт хамаарахгүй гэсэн заалтаар санал хураалт явуулъя. Дэмжье гэсэн. 


За санал хураалтад 40 гишүүн оролцож, зөвшөөрсөн 32, татгалзсан 8, 80.0 хувийн саналаар уг санал дэмжигдэж байна. 


3. Төслийн 7.1-ийг “Энэ хуулийг батлагдсан өдрөөс эхлэн дагаж мөрдөнө.” гэж өөрчлөх. Өнөөдрөөр дагаж мөрдөхөөр, хэрвээ батлагдвал одоо өнөөдрөөр дагаж мөрдөнө гэж өөрчлөх гэж байна. Энэнээс хойш гарсанд нь хамаарахгүй гэсэн утгатай юм болж байна. 


За санал хураалтад 41 гишүүн оролцож, зөвшөөрсөн 32, татгалзсан 9, 78.0 хувийн саналаар уг санал дэмжигдэж байна. 


4. Төслийн нэрийг “Зарим хадгаламж зээлийн хоршооны хохирогчдод эргэн төлөгдөх нөхцөлтэйгээр урьдчилгаа олгох тухай” гэж өөрчлөх, үүнтэй холбогдуулан төслийн холбогдох зүйл, заалт дахь үг, хэллэгийг өөрчлөх гэсэн санал байна. Уг саналыг дэмжье гэсэн санал хураалт явуулъя. Хэрвээ дэмжигдэхгүй бол хуучин нэрээрээ үлдэнэ гэсэн үг. 


За санал хураалтад 40 гишүүн оролцож, зөвшөөрсөн 30, татгалзсан 10, 75.0 хувийн саналаар уг санал дэмжигдэж байна. 


Тэгэхээр чинь одоо яаж байна шүү дээ, “Зарим хадгаламж зээлийн хоршооны хохирогчдод эргэн төлөгдөх нөхцөлтэйгээр урьдчилгаа олгох тухай хууль” гэж нэрлэгдэхээр боллоо шүү. 


За ингээд одоо “Зарим хадгаламж зээлийн хоршооны хохирогчдод эргэн төлөгдөх нөхцөлтэйгээр урьдчилгаа олгох тухай хууль”-ийг баталъя гэсэн, бүхэлд нь баталъя гэсэн санал хураалт явуулъя. 


За 38 гишүүнтэй болоод батлагдсангүй ээ. Зөвшөөрсөн 31, татгалзсан 7, 81.6. Одоо 37 болчихлоо. 


Ингэсэн шүү дээ, эргэн төлөгдөх нөхцөлөөр, хохирлыг эргэн төлөгдөх нөхцөлөөр барагдуулах тухай хууль. Хохирлыг эргэн төлөгдөх нөхцөлөөр барагдуулах тухай хууль гээд хуучнаараа байж байхад болохоор байсан юм л даа, уг нь. Тэгэхдээ одоо нэгэнт нэрээ өөрчлөөд зарим хадгаламж зээлийн хоршоонд…, за 39 гишүүн байна. За дахиад санал хураалт явуулна. 


“Зарим хадгаламж зээлийн хоршооны хохирогчдод эргэн төлөгдөх нөхцөлтэйгээр урьдчилгаа олгох тухай хууль” гэдэг хуулийг баталъя гэсэн санал хураалт явуулах гэж байна. Харин тэгээд дэмжигдсэн, эцсийн хэлэлцүүлэг дээр, өөр арга зам байхгүй шүү дээ. Тэгээд тоглоод байх юм. Үгүй үгүй, урьдчилгаа гэдэг үгийг байна шүү дээ, яг 100.0, энэ бол 100.0 ч гэдэг юм уу, хууль дотроо 50.0 гэсэн мөртлөө.


Хөөш суу суу, одоо энийг байна шүү дээ, нэгэнтээ ийм болж, үхрийн сүүлэн дээр хутга гэж. Нэг тийшээ шийдэж байж гарна. Хөөе Л.Гансүх дарга аа, энэ чинь зөндөө олон яригдлаа, олон удаа яригдлаа. Тэр хураагдсан, битүүмжлэгдсэн хөрөнгийнх нь хэмжээ 50.0 хувийг нь барагдуулъя гэлээ. Заавал нэр ус болохгүй гэсээр байгаад хамгийн сүүлд. Тэгээд энэ нэрийг нь ингэж сольё гэж ярьчихаад, дээр нь тэр нь дээр нь битгий ингээд тоглоод бай л даа. За Т.Очирхүү гишүүн. 


Т.Очирхүү: - За яах вэ, за ингэе. Гишүүд ээ, тэгвэл ингэе. Хохирлыг эргэн төлөгдөх нөхцөлтэйгээр барагдуулах тухай хууль. Хохирлыг эргэн төлөгдөх нөхцөлтэйгээр барагдуулах тухай хууль гээд явж байгаа. Хэлэлцэх эсэх дээр бид тэгээд хүлээгээд авсан. Эхний хэлэлцүүлгээр явчихсан. Одоо шинэ нэрийг ажлын хэсэг дээр, одоо энд оролцсон Хувьсгалт намын, Ардчилсан намын гишүүд бүгдээрээ ярьж байгаад оруулж байгаа санаатай юм. Тэр нь зарим хадгаламж зээлийн хоршооны хохирогчдод хүүгүй зээл олгох тухай юм уу, үгүй бол урьдчилгаа олгох тухай гэж байгаад тэгээд зээл гэхээр зэрэг бас нөгөө доторх бичсэн харьцаануудад болохгүй байгаа учраас урьдчилгаа гэсэн юм. Тэгэхээр би одоо горимын санал хэлж байна. Тэр нь төсөл санаачлагчийнх нь нэрээр нь үлдээж, өөрийнхөө саналыг татаж авлаа, нэр нь дээр. 


Д.Лүндээжанцан: - За татаж авсан уу? За саналаа хураая. Протоколд орлоо. Тэр ажлын хэсгийнхэн төслөө татаж авсан. Саналаа. 


Т.Очирхүү: - Одоо ирцэд ороод явчих. Татаж авлаа. 


Д.Лүндээжанцан: - За за одоо битгий, бие бие дээ битгий ингэ л дээ. Ер нь бол их олон яригдаад, бодоод бодоод бодийн шийр дөрөв болчихоод, бид тэгээд л аргаа бараад, ямар ч байсан нэг ийм хуультай болъё, тэгээд ямар ч байсан ингээд үзье, яваад үзье л гээд байгаа шүү дээ. За нэг л гишүүн орчих. 


Т.Очирхүү: - Одоо би татаад авчихлаа шүү дээ, хуучнаар нь явчих. За тэгээд л явъя. 


Д.Лүндээжанцан: - За санал хураалт явуулъя. 


Т.Очирхүү: - Гялс…


Д.Лүндээжанцан: - Хөөрхий бас ажлын төлөө… Хохирлыг эргэн төлөгдөх нөхцөлөөр барагдуулах тухай хуулийг бүхэлд нь баталъя гэсэн санал хураалт явуулъя. Ирц хүрэхгүй байгаа учраас дахин санал хураалт явуулна. За 39. 


За Хохирлыг эргэн төлөгдөх нөхцөлөөр барагдуулах тухай хуулийг баталъя гэсэн санал хураалт явуулъя. 41 байна. 


Санал хураалтад 41 гишүүн оролцож, зөвшөөрсөн 27, татгалзсан 14, 65.9 хувийн саналаар энэ хууль батлагдлаа. За редакцийг маш сайн харъя. Тэгээд Эдийн засгийн байнгын хороо тийм үү, хэрэгжүүлэх үйл ажиллагаанд нь хяналт тавих, бусад чиглэл өгөх, бичгүүд явуулна гэсэн биз дээ, яригдсан асуудлуудаар Д.Ганхуяг дарга, тийм ээ. Шүүхийн хэрэгт оролцохгүй. Тэр бол ойлгомжтой байна. 


Уг асуудлыг 11 цаг 40 минутад хэлэлцэж дуусав. 

Хоёр. “Парламентын ордон барих” төслийн харилцан 

ойлголцлын санамж бичгийг соёрхон батлах тухай 

хуулийн төсөл (анхны хэлэлцүүлэг)


Д.Лүндээжанцан: - Дараагийн асуудалдаа оръё. К.Саираан гишүүн орж ирмээр байна шүү. 


“Парламентын ордон барих” төслийн харилцан ойлголцлын санамж бичгийг соёрхон батлах тухай хуулийн төсөл, анхны хэлэлцүүлэг. Энэ аль байнгын хорооны санал, дүгнэлт унших ёстой юм бэ? Аюулгүй байдлын байнгын хорооны санал, дүгнэлтийг УИХ-ын гишүүн К.Саираан гишүүн танилцуулна. К.Саираан гишүүнийг индэрт урьж байна. Энд Төрийн байгуулалт гээд бичсэн байна шүү, энэ дээр. К.Саираан гишүүн орж ир. 


За Р.Гончигдорж гишүүн уншина. 


Р.Гончигдорж: - УИХ-ын дарга, эрхэм гишүүд ээ!


Монгол Улсын Засгийн газар, Арабын эдийн засгийн хөгжлийн Кувейтийн сангийн хооронд байгуулсан “Парламентын ордон барих” төслийн харилцан ойлголцлын санамж бичгийг соёрхон батлах тухай хуулийн төслийн хэлэлцэх эсэх асуудлыг УИХ-ын 2007 оны 7 дугаар сарын 27-ны өдрийн нэгдсэн хуралдаанаар хэлэлцээд, төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ. 


“Парламентын ордон барих” төслийн харилцан ойлголцлын санамж бичгийн төслийг анхны хэлэлцүүлэгт бэлтгэсэн тухай асуудлыг УИХ-ын Аюулгүй байдал, гадаад бодлогын байнгын хороо 2007 оны 08 дугаар сарын 01-ний өдрийн хуралдаанаар хэлэлцээд дараахь санал, дүгнэлтийг УИХ-ын нэгдсэн хуралдаанд оруулж байна. 


Хуулийн төслийн анхны хэлэлцүүлгийн үед УИХ-ын гишүүдээс зарчмын зөрүүтэй санал гаргаагүй бөгөөд УИХ-ын гишүүн Ц.Мөнх-Оргил төслийг анхны хэлэлцүүлгээр батлах боломжтой гэсэн горимын саналыг гаргаж Байнгын хорооны хуралдаанд оролцсон гишүүд санал нэгтэй дэмжсэн болно. 








(10:45-11:45 Ц.Алтан-Од)
Улсын Их Хурлын эрхэм гишүүд ээ,

Монгол Улсын Засгийн газар, Арабын эдийн засгийн хөгжлийн Кувейтийн  сангийн хооронд байгуулсан “Парламентын ордон барих” төслийн харилцан ойлголцлын санамж бичгийг соёрхон батлах тухай хуулийн төслийг анхны хэлэлцүүлэгт бэлтгэсэн талаархи Аюулгүй байдал, гадаад бодлогын байнгын хорооны санал, дүгнэлтийг хэлэлцэн хуулийн төслийг баталж өгөхийг Та бүхнээс хүсье. 

Анхаарал тавьсанд баярлалаа.

Д.Лүндээжанцан:  Гончигдорж гишүүнд баярлалаа. Одоо Байнгын  хорооны санал дүгнэлттэй холбогдуулан асуулт асуух гишүүд асуултаа асууя.  Н.Энхболд гишүүн.

Н.Энхболд: Тодруулъя. Байнгын хорооны хурал дээр  ярилцах үеэр сая Эмир айлчлаад хэрэв парламентын ордон барихад  буцалтгүй тусламжаар олгож байгаа 12 сая доллар хүрэлцэхгүй бол тэгээд шаардлагатай гэж Монголын тал үзвэл бид бас тодорхой хэмжээгээр нэмэх боломж бий гэж зарчмын ойлголцолд хүрсэн. Энэ талаар яригдсан уу?  Ер нь үнэ өртгийнх нь талаар яригдсан уу? хэрэв хүрэхгүй бол яана гэж ярьж байсан бэ? энэ мэдээлэл чухам тэр Байнгын хорооны хурал дээр яригдсан уу? үгүй юу л гэж тодруулах гэсэн юм.

Д.Лүндээжанцан:  Сая Парламентын ордон Эмир нэмэх бололцоотой, Байнгын хороон дээр яригдсан уу гэж байна. Тэгвэл дахиж орж ирэх байх л даа.  Саираан гишүүн.

К.Саираан: Байнгын хороон дээр энэ асуудлыг ярихдаа тэр үед бол энэ Эмирийн айлчлалын мэдээлэл бол тодорхой бус байсан. Эмир бол айлчлалын үеэр энэ асуудлыг  тодотгож хэлсэн. Тэгэхдээ  одоогийн энэ байгуулах гэж байгаа хэлэлцээрт бол тэр асуудал хамаарахгүй ээ. Дараа нь тохиролцсон бол шинэчлээд оруулчихна. Тийм учраас энд байгаагаар нь бид нар батлаад явах нь зүйтэй гэж үзэж байна.

Д.Лүндээжанцан: Байнгын хорооны санал дүгнэлттэй холбогдуулан асуулт асуух гишүүд асуултаа асууж дууслаа. Байнгын хорооноос хуулийн төслийг анхны хэлэлцүүлгээр батлах горимын санал гаргасан байна. Энэ горимын саналыг дэмжье гэсэн санал хураалт явуулъя.

Гишүүд орж ирье.  Санал хураалт явагдаж байна. Анхны хэлэлцүүлгээр баталъя гэсэн горимын санал гарсан байна. Гишүүд санал хураалтандаа оръё. Энэ цай ууж байгаа гишүүд ороод ир.

Санал хураалтанд 43 гишүүн оролцож, зөвшөөрсөн ЗЗ, татгалзсан 10, 76.7 хувийн саналаар уг санал дэмжигдлээ. 

Горимын санал дэмжигдсэн учраас Байнгын хорооноос хуулийн төслийг батлах санал гаргасан тул Монгол Улсын Засгийн газар Арабын эдийн засгийн хөгжлийн Кувейтийн сан хооронд “Парламентын ордон барих” төслийн харилцан ойлголцлын санамж бичгийг соёрхон батлах тухай хуулийг баталъя гэсэн санал хураалт явуулъя.

Санал хураалтанд 45 гишүүн оролцож, зөвшөөрсөн З8, татгалзсан 7, 84.4 хувийн саналаар Монгол Улсын Засгийн газар Арабын эдийн засгийн хөгжлийн Кувейтийн сан хооронд “Парламентын ордон барих” төслийн харилцан ойлголцлын санамж бичгийг соёрхон батлах тухай хуулийг баталлаа.

Уг асуудлыг 11 цаг 45 минутад хэлэлцэж дуусав.

Гурав. Зээлийн гэрээ соёрхон батлах тухай /Хэлэлцэх эсэх/

Хууль санаачлагчийн илтгэлийг Сангийн сайд Н.Баяртсайхан танилцуулна. Баяртсайхан сайдыг индэрт урьж байна.

Н.Баяртсайхан:  Улсын Их Хурлын дарга, эрхэм гишүүд ээ
Холбоо хяналт мэдээллийн нэгдсэн сүлжээ, Улаанбаатар хотын замын хөдөлгөөнийг хянах систем төслүүдийг хэрэгжүүлэхэд БНСУ-ын Засгийн газар нийт  26.3 сая ам долларын хөнгөлөлттэй зээлийг Солонгосын Экспорт, Импорт банкнаас  30 жилийн хугацаатайгаар, жилийн  0.5 хувийн хүүтэй эхний 10 жилд үндсэн төлбөрөөс чөлөөлөгдөх нөхцөлтэй олгохоор амлаад байгаа юм. Холбоо, хяналт мэдээллийн нэгдсэн сүлжээ төслийн гол зорилго нь цагдаа, эмнэлэг, онцгой байдлын газруудын үйл ажиллагааг оновчтой, шуурхай болгох, төсөв хөрөнгийг үр ашигтай зарцуулах, гэмт хэрэг, гал түймрийн улмаас  улс нийгэм, иргэд, байгууллагад учрах хохирлыг багасгах, цагдаа, эмнэлэг, онцгой байдлын газруудад төрөл, албадын харилцан ажиллагаа, уялдаа холбоог сайжруулах,  цагдаа, эмнэлэг, онцгой байдлуудын газруудын орчин үеийн шинэ дэвшилтэт техник, технологийг нэвтрүүлэхэд оршиж байгаа юм.

Улаанбаатар хотын замын хөдөлгөөнийг хянах системийн гол зорилго бол нийслэлийн гол замын уулзваруудад замын хөдөлгөөнийг хянах оновчтой системийг бий болгосноор замуудын авто машин нэвтрүүлэх хүчин чадлыг бодитойгоор дээшлүүлэх, осол аваарь болон бусдад онцгой үеийн замын хөдөлгөөнийг удирдах асуудлыг цаг тухайд нь шийдвэрлэх боломж олгох, гүйцэтгэлийг сайжруулах, хотын агаарын бохирдлыг замын хөдөлгөөнд оролцож байгаа авто тээврийн хэрэгслийн дундаж хурдыг нэмэгдүүлснээр нөлөө үзүүлэхэд оршино.

Төслүүдийн зээлийн хэлэлцээ хийх, хэлэлцээрт гарын үсэг зурах асуудлуудыг 2006 онд Засгийн газрын хуралдаанд Төсвийн байнгын хороо,  Эдийн засгийн байнгын хороо, Аюулгүй байдал, гадаад бодлогын байнгын хороогоор тус тус хэлэлцэж, дэмжигдсэн.

Монгол Улсын Ерөнхийлөгч Энхбаяр  2007 оны 5 дугаар сарын 28-29-ний өдрүүдэд БНСУ-д хийсэн айлчлалын үед Сангийн сайд зээлийн хэлэлцээрт гарын үсэг зурсан юм.

Тус зээлийн хэлэлцээрийг соёрхон батлуулахаар хуулийн төслийг боловсруулж, Засгийн газрын хуралдаанаар хэлэлцүүлсэн Аюулгүй байдал, гадаад бодлогын байнгын хорооны  2007 оны 8 дугаар сарын 1-ний өдрийн хуралдаанаар хэлэлцүүлж дэмжигдсэн байгаа. Энэхүү хоёр зээлийн хэлэлцээрийг соёрхон баталж, хуулийн төслийг баталж өгөхийг та бүгдээс хүсье. Баярлалаа.

Д.Лүндээжанцан: Баяртсайхан сайдад баярлалаа. Хууль санаачлагчийн илтгэлтэй холбогдуулан асуух асуултанд оръё. З.Энхболд гишүүн.

З.Энхболд:  Энэ зээлийг Эдийн засгийн байнгын хороон дээр ярихад би эсэргүүцээд бараагүй юмаа, Баяртсайхан сайд аа. Солонгосоос авсан зээл бол  үр дүн ямар байгааг мэдэж байгаа. Төрийн холбоо гэж өртгөөсөө давсан зээл байна, Дорнодын шилэн кабель мөн адилхан ажлын хийхээс хоёр дахин үнэтэй, Өмнөговийн цахилгаан станц гээд. Тэгээд ер нь харахад хүү багатай мөртлөө өөрийнхөө үйлдвэрлэгчийг тулгасан, тэд нарын үнэ дэлхийн зах зээлийн үнээс хоёр дахин илүү байдаг ийм зээлүүдийг аваад байдгаа хэзээ болих юм бэ? Одоо ч гэсэн наад төслийг чинь одоо байгаа  12 саяас хоёр дахин бага үнээр хэрэгжүүлье гээд ШУТИС-ийн инженерүүд явж байна, хувийн компаниуд явж байна. 6 сая долларт багтаад хийчих юм байна, тэгэхэд бол ашигтай гарч байна гэдэг. Төслүүд, альтернативный төслүүд бариад явж байгаа шүү дээ. Тэгэхэд бид дахиад л нөгөө төрийн холбоог авсан шигээ, Даланзадгадын  станцыг авсан шигээ Зүүн бүсийн шилэн кабелийг авсан шигээ дахиад хоёр дахин үнэтэй шахааны зээл авахаар ингээд батлах гээд суугаад байх юм. Ийм нэг юмнаасаа хэзээ салж, улс орныг өрөнд оруулахаа болих юм бэ?  Яагаад Монгол инженерүүдээр хийлгэж болдоггүй юм бэ? үүнийгээ. Тал үнээр нь хийгээд өгье гээд яваад байна шүү дээ.  Яагаад заавал Солонгосын хоёр дахин үнэтэй зээлийг авах ёстой юм бэ? яагаад заавал Солонгосын үйлдвэрлэгчийн барааг авах ёстой юм бэ?  маш ойлгомжтой асуудал шүү дээ. Энэ буруу практикаасаа Сангийн яам хэзээ болих юм бэ? би бол энэ зээлийг авахыг эсэргүүцэж байгаа. Монгол Улсын төсвөөр хоёр дахин бага үнээр, монгол инженерүүд хийчихэж чадах юмыг гаднаас авах шаардлагагүй гэж үзэж байгаа, яг адилхан ажлыг шүү дээ. Тэгээд бид бол анхны удаа ийм ажил аваад  алдаж онож болно оо, Төрийн холбоон дээр алдсан, Зүүн бүсийн кабель дээр алдсан, одоо ингээд дөрөв дэхээ алдаж болохгүй шүү дээ.

 Ялангуяа Солонгосоос ирдэг зээлүүд ийм сүүлтэй зээлүүд ирээд байгаа юм. Харахад хүү нь бага. Хүү нь хэд ч билээ дээ?  Тэгсэн мөртлөө нийлүүлж байгаа бараа нь дэлхийн зах зээлийн үнээс хоёр дахин үнэтэй байдаг.  Энэ зээлийг ингэж комплексоор нь авч үздэггүй юм уу? Зөвхөн зээлийн хүүгий нь хараад л байх юм. Тийм юм хийсэн үү? үгүй юу? альтернативный төслүүдийг судалж үзсэн үү гэж асууя. Хэзээ энэ хогийн зээл авахаа болъё гэж асууж байна. З асуулт байна.

Д.Лүндээжанцан:   Баяртсайхан сайд

Н.Баяртсайхан:  Баярлалаа. Энхболд гишүүний ярьж байгаа энэ зээлийг авахдаа бид нар  тооцоотой судалгаатай хандах ёстой, улсын төсөвт орж ирэх эрсдэл, дарамтыг харгалзаж үзэх ёстой гэж ярьж байгаа нь бол  ер нь бол зүйтэй юм. Үүнтэй би санал нэгдэж байна. Монгол Улсын гадаад өр зээл, төлбөрийн хэмжээ 1.6 тэрбум ам долларт хүрч, өнөөдөр дотоодын нийт бүтээгдэхүүний  60  орчим хувьтай тэнцээд байгаа.  Хэдэн жилийн өмнө бол 94 хувьтай тэнцэж байсан, ДНБ. Нийт ДНБ-нд эзлэх хувь хэмжээ бол буурч байгаа. Энэ юутай холбоотой вэ гэвэл гадаад зээлийн өрийн өсөлтөөс, дотоодын эдийн засгийн өсөлт түрүүлж яваа учраас ерөнхийдөө нийт эдийн засаг, ДНБ-нд эзлэх хувь хэмжээ нь бол буурч байна.

Энэ Солонгосоо авч байгаа зээл бол үр дүн муутай болж байна гэдэг дээр би бас  тодорхой жишээ бол хэлж болохоор байгаа.  Тухайлбал, Өмнөговийн Даланзадгадын Дулааны цахилгаан станцыг шинэчлэх, шинээр барьж байгуулах энэ зээлийг авсан.  Өнгөрсөн  7 хоногт Засгийн газрын хуралдаан дээр ярилцаж, өвөлжилтийн бэлтгэлийг хангах асуудалтай холбоотойгоор Даланзадгадын станцад  дахин 600 орчим сая төгрөгний хөрөнгө оруулалт хийх шаардлагатай байгаа гэж  ингэж ярилцсан байгаа. Олигтой үр дүн өгөхгүй байгаа ийм явдал гарч байна. Үүнийг би хүлээн зөвшөөрч байна. 

Энэ хоёр зээлийн тухайд Улаанбаатар хотын замын хөдөлгөөнийг хянах систем, холбоо хяналт, мэдээллийн нэгдсэн сүлжээ энэ төслийг анх  2002 онд  Японы Жайка, Солонгосын Койко гэсэн энэ байгууллагуудын дэмжлэг туслалцаатайгаар боловсруулсан юм билээ. Гол нь Хууль зүй, дотоод хэргийн яаман дээр төвлөрч хийгдсэн ийм төсөл хөтөлбөр юм байна гэж үзсэн.  Ингээд  2002 онд Монгол Улсын Ерөнхий сайд БНСУ-д  айлчлах үед анх  энэ санал  тавигдсан. Түүнээс хойш бүтэн 5 жил бүх түвшинд ямар нэгэн байдлаар ярилцаж, хэлэлцэгдээд өнөөдөр Улсын Их Хуралд энэ зээлийн хэлэлцээрийг соёрхон батлуулахаар  орж ирж байгаа юм. 

Ер нь бол Улаанбаатар хотын замын хөдөлгөөнийг хянах системийг нэвтрүүлэх шаардлага байна уу гэвэл байна. Холбоо хяналт, мэдээллийн нэгдсэн сүлжээг нэвтрүүлж, бусад улс орнуудад байдаг  911-тэй адил тийм байгууллагыг бий болгох, цагдаа, эмнэлэг, онцгой байдлын газруудыг хамтарсан нэгдсэн нэг сүлжээнд оруулах ийм хэрэгцээ Монгол Улсад байна уу гэвэл байна.  Эдгээрийг хэрэгжүүлэхэд  гадаад улс орноос жилийн  0.5 хувийн хүүтэй З0 жилийн хугацаатай, тэгээд эхний 10 жилд нь үндсэн зээлийн төлбөрөөс чөлөөлөгдөх ийм хөнгөлөлттэй нөхцөлөөр зээл олдож байгаа нөхцөлд бид энэ  төсөл, хөтөлбөрүүдийг хэрэгжүүлэх нь зүйтэй гэсэн ийм байр суурьтай байгаа юм. 

Таны  яриад байгаа тэр альтернатив төслийн тухайд бол надад энэ талаар мэдээлэл алга. Энд манай холбогдох хүмүүс бол сууж байгаа, тэдгээр хэрвээ харьцуулсан, судалсан зүйл байгаа, энэ талаар мэдээлэл байгаа бол хариулахыг хүсье. 

Д.Лүндээжанцан: Ажлын хэсгийнхнээс хариулах уу?  Энэ  30 жилийн хугацаатай зээл юм байна. Манай өөрийн үндэсний инженерүүд үүнийг хийх боломжтой, тал үнээр гэсэн ийм мэдээ, судалсан юм байна уу? ажлын хэсэгт.

О.Эрдэмбилэг:  Эдийн засгийн байнгын хороон дээр энэ асуудлууд Их Хурлын гишүүдээс гарч байсан. Бид нар хэлэлцээрийнхээ явцад энэ асуудлуудыг  Солонгосын талтай тавьсан байгаа. Солонгосын Засгийн газрын хөрөнгө бодлого нь, өөрсдийнхөө худалдан авах ажиллагааны журмыг заавал ч үгүй баримтална гэсэн байр суурин дээр хатуу зогссон хэдий ч, бид нар хэлэлцээрийн үр дүнд юунд хүрсэн бэ гэвэл энэ өрсөлдөөнт тендер байна. Өрсөлдөөнт тендер байхдаа  хэдийгээр Японы эдийн засаг, хамтын ажиллагаа, хөгжлийн сангийн худалдан авах  ажиллагааны журмыг баримтлах хэдий ч Монгол Улсад явуулна. Солонгос компаний дунд явуулахдаа солонгос компаниуд нь заавал ч үгүй монгол компанитай хамтарсан байхаар тийм хэлэлцээрийн үр дүнд хүрсэн.

Зөвхөн Солонгосын бараа бас биш,  нэг хэсэг бараа нь Солонгос гаралтай бараа, нэг хэсэг нь Монголоос авах бараа ажил үйлчилгээ. Өөр бусад улс орноос бол төсөл тус бүр дээр ойролцоогоор  3 сая доллар орчмын бараа ажил үйлчилгээ бусад улс орноос авах тийм зүйлийг бид нар хэлэлцээрийн үр дүнд Солонгосын талтай хэлэлцэж тохиролцож  чадсан байгаа. 

Д.Лүндээжанцан: З.Энхболд гишүүн тодруулга
З.Энхболд: Асуултанд сайн хариулахгүй байна л даа.  Тендерийнхээ үнийн дүнг  6 саяар зарлаад яг адилхан ажил хийлгэнэ гээд зарлаж болох уу, одоо. Хэдийгээр энэ  хэлэлцээр нь 12 саяар батлагдсан ч гэсэн.  Тэгэхээр тэр Монголын компаниуд нь ороод ирэг л дээ. Тэгж өрсөлдөх нөхцөлийг нь гаргаж өгөхгүй, зөвхөн  12 саяар зарлана, тэгээд   Солонгосуудыг ор гэвэл наадах чинь  тэгээд л хуучин шигээ л явна шүү дээ. Мөнгө хэмнэх боломж байхад яагаад үүнийг ашигладаггүй юм бэ? би энэ чинь одоо ингээд олонхиороо батлагдах байх л даа. Зээлийн нийт үнийн дүнгээ багасгаад, яг адилхан ажил хийгээд зарлаад олон улсын нээлттэй Монгол ч ордог, хэн нь ч ордог ийм юм зарлаж болдоггүй юм уу? мөнгө нь байж л байг, зээл нь ашиглагдаагүй, хэмнэгдээд өөр юманд зарцуулагдана л биз.

Д.Лүндээжанцан: Ажлын хэсэг

О.Эрдэмбилэг: Би түрүүн хэлсэн, Солонгосын компаниудын дунд өрсөлдөөнт тендер явуулна. Тэгэхдээ Солонгосын компаниуд нь тендерт оролцож байгаа компани болгон бол Монголын компанитай хамтарсан байдлаар энэ зээлийн хэлэлцээрт  орсон байгаа.  Мэдээж хэрэг тендер явагдсаны дараа  тендерийн үнээс шалтгаалаад  12 сая доллараас хямдхан санал ирэх магадлалтай. Өмнө нь бид нар мэдээлэл харилцаа холбоо, технологийн агентлагиас энэ тоног төхөөрөмжүүдийн үнийн талаар  асуулга тавьсан байгаа. Тэгээд энэ төслийн анхны техник эдийн засгийн үндэслэл  2003 онд хийгдэж байсан учраас мэдээлэл харилцаа холбоотой  тоног төхөөрөмж, техник хэрэгслүүд бол жил ирэх тусам үнэ нь буурч байгаа гэсэн агуулгаар, энэ үнэ нь хэр бодитой вэ? Нэгдүгээрт, энэ  үнэ хэр бодитой вэ? Хоёрдугаарт, энэ үнэнд  2003 оны тэр үзүүлэлттэй тоног төхөөрөмжүүд биш, өнөөдрийн илүү хүчин чадалтай тийм тоног төхөөрөмжүүд авах бололцоо байгаа юу гэсэн тийм асуулт тавьсан байгаа. Тэгээд Мэдээлэл, харилцаа холбоо, технологийн агентлагийнхан бол үнийн хувьд бол бололцоотой байна. Харин төслийн тэр дизайнтай холбоотой анхаарч ажиллах нь зүйтэй гэсэн тийм санал өгсөн байгаа.

Д.Лүндээжанцан: Сүхбаатар аймгийн  Мөнххаан сумын сургуулийн багш нар манай Буд гишүүний урилгаар  ирсэн байна. Манай Улаан дарга, Буд гишүүн нар Сүхбаатар аймгийнхан байх шиг байна. Та бүхэндээ сурган хүмүүжүүлэх, ардын үр хүүхдийг сургах их ажилд чинь амжилт хүсч, амьдралд чинь сайн сайхан бүхнийг хүсэн ерөөе.

Буд гишүүн асуултаа асууя.

Р.Буд:  Баярлалаа. Тэгэхээр зээлтэй холбогдуулж 1-2 асуулт байна. Нэгдүгээрт, энэ зээлийг Эдийн засгийн байнгын хорооны хурал дээр хэлэлцэхэд нь би дэмжсэн. Яагаад дэмжиж байна вэ гэхээр Улаанбаатар хотын нийтийн тээвэр, тэр дундаа  зорчигч тээврийн асуудлууд сүүлийн үед их хүндэрч байна, нэгдүгээрт зам нь өргөн биш, замын төлөвлөлт, хуучин төлөвлөлтөөр хийгдсэн, ачааллаа даахгүй болж байна, нэгдүгээрт. Хоёрдугаарт нь, үүнтэй холбоотой түгжрэлүүд их гарч байна. Үүнтэй холбоотойгоор зорчигчдын цаг ашиглалт маш их хүндэрч байна.

Мөн гол гол замууд дээр гарч байгаа түгжрэлүүдийг нэгдсэн байрнаас видео камераар харж зохицуулалт хийж чадахгүй байна, нэгдсэн мэдээллийн систем байхгүй байгаа учраас шуурхай арга хэмжээ авч чадахгүй, ард түмэн их бухимдаж байна. Аваарь, осол их гарч байна. Үүнийг зохицуулахад энэ төсөл ач холбогдолтой гэдэг үүднээс үүнийг дэмжсэн. Ингээд дэмжсэнтэйгээ холбогдуулаад өнөөдөр Улсын Их Хурлын чуулганаар төслийн гэрээ батлагдах гэж байгаатай холбогдуулж ганц хоёр асуулт байна.

Нэгдүгээрт нь, энэ авто замын уулзваруудын хяналтын камерын системийг хаана байрлуулахаар шийдсэн бэ? Замын цагдаагийн газар байрлахаар болж байна уу? хаана байрлахаар болж байна вэ? нэгд.

Хоёрдугаарт, төслийн хэрэгжих хугацаа хэдийнээс хэдийд байгаа вэ? 

Гуравдугаарт нь,  би ойлгохдоо үүнийг бас тодорхой хэсгийг нь олон улсын нээлттэй тендерээр зарлах нь ээ гэж ойлгож байна. Түрүүнд Энхболд гишүүн жишээ нь бүх зээлийн хөрөнгөөр зөвхөн Солонгос улсаас тоног төхөөрөмж авах юм шиг яриад байна л даа. Би бол үгүй, олон улсын нээлттэй тендер зарлагадах юм. Энэ утгаараа бас орчин үеийн техник, тоног төхөөрөмжийг зам тээврийн салбарын хөдөлгөөний зохицуулалтанд хэрэгжүүлэх боломжтой юм гэж ойлгож байгаа юм, энэ зөв үү гэсэн ийм З асуулт байна.

Н.Баяртсайхан: Ажлын хэсэг хариул даа. 

Д.Лүндээжанцан: Ажлын хэсэг хариулъя.

Л.Батцоож:  Төслийн удирдлагын нэгдсэн төв Замын цагдаагийн газар дээр байрлана. Энд  бүх энэ уулзварууд, энэ нэгдсэн удирдлагын төвтэйгээ холбогдох юм. Төсөл хэрэгжих хугацаа зөвлөхийг сонгон шалгаруулснаас хойших  18 сарын хугацаанд хэрэгжээд сургалт нь явагдаад, ингээд Монголын талд бүрэн хүлээлгэж өгнө гэсэн ийм байдалтай байгаа.

Д.Лүндээжанцан:  Хууль санаачлагчийн  илтгэлтэй холбогдуулан гишүүд асуултаа асууж дууслаа. Одоо Байнгын хорооны санал дүгнэлтийг сонсъё. Уг хуулийн төслийн талаар Аюулгүй байдал, гадаад бодлогын байнгын хорооны санал дүгнэлтийг Улсын Их Хурлын гишүүн Оюун танилцуулна. Оюун гишүүнийг индэрт урьж байна.

Энэ чинь батлах биш, хэлэлцэх эсэхийг нь шийдэх юм байна шүү. Уг нь анхны хэлэлцүүлгээр батлах горимын санал гарч ирээгүй  байна.

С.Оюун:   Улсын Их Хурлын дарга, эрхэм гишүүд ээ

Монгол Улсын Засгийн газраас  2007 оны 8 дугаар сарын 1-ний өдөр Улсын Их Хуралд өргөн мэдүүлсэн Монгол Улсын  Засгийн газар, Бүгд Найрамдах Солонгос Улсын Экспорт-Импорт банкны хооронд байгуулсан “Улаанбаатар хотын замын хөдөлгөөнийг хянах систем”, “Холбоо, хяналт, мэдээллийн нэгдсэн сүлжээ” төслүүдийн зээлийн гэрээ болон Засгийн газар хоорондын тохиролцооны баримт бичгийг соёрхон батлах тухай хуулийн төслийг Аюулгүй байдал, гадаад бодлогын байнгын хороо  2007 оны 8 дугаар сарын 1-ний өдрийн хуралдаанаараа хэлэлцээд дараахь санал, дүгнэлтийг Улсын Их Хурлын чуулганы нэгдсэн хуралдаанд оруулж байна. 


“Улаанбаатар хотын замын хөдөлгөөнийг хянах систем”, “Холбоо, хяналт, мэдээллийн нэгдсэн сүлжээ” төслүүдийн зээлийн гэрээ болон Засгийн газар хоорондын тохиролцооны баримт бичгийг соёрхон батлах тухай хуулийн төслийг Улсын Их Хурлын Аюулгүй байдал, гадаад бодлогын, Төсвийн болон Эдийн засгийн байнгын хорооны  2007 оны 1 дүгээр сарын 2, З, 5-ны өдрийн хуралдаанаар хэлэлцэж зөвшилцсөн болно.


Хуулийн төслийг Байнгын хорооны хуралдаанд оролцсон гишүүд санал нэгтэй дэмжиж, төслийг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ.

Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.


Д.Лүндээжанцан: Оюун гишүүнд баярлалаа. Байнгын хорооны санал дүгнэлттэй холбогдуулан асуулт асуух гишүүд байвал асуултаа асууя.  Алга байна.  


Хуулийн төслийг хэлэлцэх эсэх асуудлаар санал хураалт явуулна. Гишүүд санал хураалтанд бэлдээрэй.  Байнгын хорооны саналаар  Зээлийн гэрээ соёрхон батлах тухай хуулийн төслийг хэлэлцье гэсэн томъёоллоор санал хураалт явуулъя.


Санал хураалтанд 46 гишүүн оролцож, Зөвшөөрсөн 37, татгалзсан 9, 80.4 хувийн саналаар хэлэлцэх нь зүйтэй гэж үзлээ.


Хуулийн төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүллээ. 


Уг асуудлыг 12 цаг 05 минутад хэлэлцэж дуусав.


Дараагийн хэлэлцэх асуудалд оръё.  

Дөрөв. Эрүүл мэндийн тухай, хөдөлмөрийн тухай зэрэг  11 хуульд нэмэлт, өөрчлөлт оруулах тухай хуулийн төсөл /эцсийн хэлэлцүүлэг/


Уг хуулийн төслийг эцсийн хэлэлцүүлэгт бэлтгэсэн тухай Нийгмийн бодлого, боловсрол, соёл шинжлэх ухааны байнгын хорооны танилцуулгыг  Улсын Их Хурлын гишүүн С.Оюун танилцуулна. Оюун гишүүнийг индэрт урьж байна.


С.Оюун: Улсын Их Хурлын дарга, эрхэм гишүүд ээ

Монгол Улсын Ерөнхийлөгчөөс санаачлан боловсруулж  2006 оны 11 дүгээр сарын 1-ний өдөр Улсын Их Хуралд өргөн мэдүүлсэн Эрүүл мэндийн тухай, Иргэний эрүүл мэндийн даатгалын тухай зэрэг  11 хуульд нэмэлт, өөрчлөлт оруулах хуулийн төслүүдийн анхны хэлэлцүүлгийг Улсын Их Хурал 2007 оны 7 дугаар сарын 26-ны өдрийн нэгдсэн хуралдаанаар хийж төслүүдийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.


2007 оны 8 дугаар сарын 2-ны өдрийн хуралдаанаараа Байнгын хороо уг асуудлыг  хэлэлцлээ.


Анхны хэлэлцүүлгээр санал хурааж шийдвэрлэсэн асуудлыг хянан үзээд Эрүүл мэндийн тухай хуульд нэмэлт, өөрчлөлт оруулах тухай, Иргэний эрүүл мэндийн даатгалын тухай хуульд өөрчлөлт оруулах тухай, Автотээврийн тухай хуульд нэмэлт оруулах тухай, Биеийн тамир, спортын тухай хуульд нэмэлт оруулах тухай, Хөдөлмөрийн тухай хуульд нэмэлт, өөрчлөлт оруулах тухай хуулийн төслүүдэд зохих өөрчлөлтийг бүрэн тусгаж, хууль тогтоомжийн бичлэгийн техник, нэр томъёо, хэл зүйн найруулгын чанартай засварыг хийсэн болно.


Харин Төсвийн байнгын хорооноос Онцгой албан татварын тухай хуульд нэмэлт оруулах тухай хуулийн төслийг хэлэлцэх шаардлагагүй гэсэн дүгнэлт гаргасан, түүнчлэн Улсын Их Хурлын нэгдсэн хуралдаанд оролцсон гишүүдийн 77.5 хувийн саналаар Иргэний эрүүл мэндийн даатгалын тухай хуульд өөрчлөлт оруулах зүйл заалтыг хасах нь зүйтэй  гэж  үзсэн тул дээр дурдсан хуулийн төслүүдийг хууль санаачлагчид буцаах нь зүйтэй гэж үзлээ.


Гаалийн тухай, Гаалийн тариф, гаалийн татварын тухай болон Барилгын тухай хуулийн шинэчилсэн найруулгын төслүүд нь Улсын Их Хуралд  хэлэлцүүлгийн шатанд  байгаа тул Гаалийн тарифын тухай хуульд өөрчлөлт оруулах тухай, Барилгын  тухай хуульд нэмэлт, өөрчлөлт оруулах тухай хуулийн төслүүдийг холбогдох Байнгын хороодод шилжүүлэв. 


Эрүүл мэндийн тухай хуульд нэмэлт, өөрчлөлт оруулах тухай,  Нэмэгдсэн өртгийн албан татварын тухай хуульд өөрчлөлт оруулах тухай, Хөдөлмөрийн тухай хуульд нэмэлт, өөрчлөлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Автотээврийн тухай хуульд нэмэлт оруулах тухай, Биеийн тамир, спортын тухай хуульд нэмэлт оруулах тухай, Автозамын тухай хуульд нэмэлт оруулах тухай хуулийн төслүүдийг баталж өгөхийг Та бүхнээс хүсье. 


Д.Лүндээжанцан: Оюун гишүүнд баярлалаа.  Одоо  Байнгын хорооны танилцуулгатай холбогдуулан асуулт асуух гишүүд байвал асуултаа асууя.  Асуулт алга байна.


Одоо хууль батлах ажилдаа оръё. Санал хураалтууд явагдана, үүдэнд байгаа, цай ууж байгаа гишүүд орж ирж хуралдаандаа орно. Олон санал хураалт явагдана. 


Эрүүл мэндийн тухай хуульд нэмэлт өөрчлөлт оруулах тухай хуулийг бүхэлд нь баталъя гэсэн санал хураалт явуулъя.


Санал хураалтанд  42 гишүүн оролцож,  зөвшөөрсөн 30, татгалзсан 12, 71.4 хувийн саналаар Эрүүл мэндийн тухай хуульд нэмэлт өөрчлөлт оруулах тухай хууль батлагдлаа.


Нэмэгдсэн өртгийн албан татварын тухай хуульд өөрчлөлт оруулах тухай хуулийг бүхэлд нь баталъя гэсэн санал хураалт явуулъя. 

Санал хураалтанд  41 гишүүн оролцож,  зөвшөөрсөн 31, татгалзсан 10, 75.6 хувийн саналаар уг хууль батлагдлаа.


Хөдөлмөрийн тухай хуульд нэмэлт өөрчлөлт оруулах тухай хуулийг бүхэлд нь баталъя гэсэн санал хураалт явуулъя. 

Санал хураалтанд  41 гишүүн оролцож,  зөвшөөрсөн 34, татгалзсан 7, 82.9 хувийн саналаар уг хууль батлагдлаа.


Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийг бүхэлд нь баталъя гэсэн санал хураалт явуулъя.

Санал хураалтанд  42 гишүүн оролцож,  зөвшөөрсөн 37, татгалзсан 5, 88.1 хувийн саналаар уг хууль батлагдлаа.


Авто тээврийн тухай хуульд нэмэлт оруулах тухай хуулийг бүхэлд нь баталъя гэсэн санал хураалт явуулъя.

Санал хураалтанд  42 гишүүн оролцож,  зөвшөөрсөн 37, татгалзсан 5, 88.1 хувийн саналаар уг хууль батлагдлаа.

Биеийн тамир, спортын тухай хуульд нэмэлт оруулах тухай хуулийг бүхэлд нь баталъя гэсэн санал хураалт явуулъя.

Санал хураалтанд  42 гишүүн оролцож,  зөвшөөрсөн 35, татгалзсан 7, 83.3 хувийн саналаар уг хууль батлагдлаа.

Авто замын тухай хуульд нэмэлт оруулах тухай хуулийг бүхэлд нь баталъя гэсэн санал хураалт явуулъя.

Санал хураалтанд  42 гишүүн оролцож,  зөвшөөрсөн 34, татгалзсан 8, 81.0 хувийн саналаар уг хууль батлагдлаа.

Дараа нь Иргэний эрүүл мэндийн даатгалын тухай хуульд өөрчлөлт оруулах тухай хуулийг бүхэлд нь баталъя гэсэн санал хураалт явуулъя.

Санал хураалтанд  42 гишүүн оролцож,  зөвшөөрсөн 37, татгалзсан 5, 88.1 хувийн саналаар уг хууль батлагдлаа.

Хуулийн төслийг буцаах тухай Улсын Их Хурлын тогтоол байгаа. Та бүхэнд тарсан.  

Онцгой албан татварын хууль, Эрүүл мэндийн даатгалын хуулийн зарим өөрчлөлттэй холбогдсон асуудал байгаа. 

Хуулийн төслийг буцаах тухай Улсын Их Хурлын тогтоолыг бүхэлд нь баталъя гэсэн санал хураалт явуулъя.

Санал хураалтанд  42 гишүүн оролцож,  зөвшөөрсөн 38, татгалзсан 4, 90.5 хувийн саналаар хуулийн төслийг буцаах тухай Улсын Их Хурлын тогтоолыг баталлаа.

Ингээд энэ асуудал дууслаа. Ажлын хэсэгт ажилласан хүмүүст баярлалаа.

Уг асуудлыг 11 цаг 15 минутад хэлэлцэж дуусав.

Дараагийн хэлэлцэх асуудалд оръё. 

Тав. Шүүх байгуулах тухай хуульд  өөрчлөлт оруулах тухай хуулийн төслийг хэлэлцье. 

Шүүх байгуулах тухай хуульд өөрчлөлт оруулах тухай  хуулийн саналын талаар Шүүхийн ерөнхий зөвлөлийн нарийн бичгийн дарга Н.Ганбаяр танилцуулна. Ганбаяр даргыг индэрт урьж байна.

Н.Ганбаяр:  Монгол Улсын шүүх байгуулах тухай  1993 оны 6 дугаар сарын 14-ний өдрийн хуульд Завхан аймаг дахь сумуудын нэгдүгээр шүүх, Завхан аймаг дахь сумуудын хоёрдугаар шүүхүүдийн харьяаллыг өөрчлөх саналыг оруулж байна. 

Завхан аймаг нь сум дундын хоёр шүүхтэй бөгөөд сум дундын нэгдүгээр шүүх нь Улиастай суманд, Сум дундын хоёрдугаар шүүх нь  Тосонцэнгэл суманд тус тус  байрлан ажиллаж байна. Сум дундын нэгдүгээр  шүүх нь 5 шүүгчтэй, сум дундын хоёрдугаар шүүх нь  4 шүүгчтэй юм. Гэтэл сум дундын нэгдүгээр шүүх тус аймгийн  Алдархаан, Баянхайрхан зэрэг 19 сумдыг харьяалдаг бол, сум дундын хоёрдугаар шүүх нь Булнай зэрэг  5 сумыг харьяалан хэрэг маргааныг шийдвэрлэж байна. Сум дундын нэгдүгээр шүүхийн нэг шүүгчид жилд дундчаар эрүү, иргэний  68 хэрэг, сум дундын хоёрдугаар шүүхийн нэг шүүгчид  71 хэрэг тус тус харилцан ялгаатай ногдож байна.

Ийм учраас Завхан аймаг дахь сум дундын шүүхүүдийн шүүн таслах ажлын зөрүүтэй байдлыг арилгах, хэрэг маргааныг хуулийн хугацаанд хугацаа алдалгүй шуурхай шийдвэрлэх, хэргийн оролцогчид, иргэд байгууллагатай ойр дөт ажиллах, тэднийг шүүхэд дуудах, шүүхийн дуудлага, мэдэгдэл, шийдвэр хүргүүлэхэд гарах зардал, чирэгдлийг багасгах зорилгоор сум дундын нэг, хоёрдугаар шүүхийн харьяаллыг шинэчлэн тогтоох саналыг  Шүүхийн ерөнхий зөвлөлд, Завхан аймгийн Засаг дарга болон  Идэр сумын засаг дарга,  иргэдийн Төлөөлөгчдийн Хурлын Тэргүүлэгчдийн дарга нар тавьсан юм.

Түүнчлэн Завхан аймгийн шүүх тус аймаг дахь сум дундын нэг, хоёрдугаар шүүхийн ерөнхий шүүгч нар энэ саналыг дэмжиж, хүсэлтүүд ирүүлснийг үндэслэж, Шүүхийн ерөнхий зөвлөлөөс сум дундын шүүхүүдийн харьяаллыг доорх байдлаар өөрчлөх саналтай байна.

Нэгдүгээрт, сум дундын нэгдүгээр шүүхэд Улиастай, Алдархаан, Дөрвөлжин зэрэг  15 сумыг харьяалуулах. Сум дундын хоёрдугаар шүүхэд Тосонцэнгэл, Асгат зэрэг 9 сумыг харьяалуулах нь зүйтэй байна.

Энэ асуудлаар Шүүхийн ерөнхий зөвлөлийн тогтоол, Шүүх байгуулах тухай хуульд өөрчлөлт оруулах тухай хуулийн төслийг тус тус боловсруулан та бүхэнд хүргүүлсэн. Төслийг дэмжиж өгөхийг хүсч байна.

Д.Лүндээжанцан: Ганбаяр даргад баярлалаа.  Асуулттай гишүүн байхгүй байна. Уг хуулийн төслийн талаар Хууль зүйн байнгын хорооны санал дүгнэлтийг сонсъё. Мөнх-Оргил дарга.

Ц.Мөнх-Оргил:  Улсын Их Хурлын дарга, эрхэм гишүүд ээ

Монгол Улсын Шүүхийн ерөнхий зөвлөлөөс Шүүхийн тухай хуулийн 62.1.1 дэх заалтыг үндэслэн Завхан аймгийн сум дундын 1, 2 дугаар шүүхийн нутаг дэвсгэрийн харьяаллыг өөрчлөн тогтоох саналыг Улсын Их Хуралд өргөн мэдүүлжээ.


Уг асуудлыг Хууль зүйн байнгын хороо  2007 оны 7 дугаар сарын 31-ний өдрийн хуралдаанаараа хэлэлцлээ.


Тус аймгийн сум дундын 1 дүгээр шүүхийн нэг шүүгчид жилд дунджаар 168 хэрэг, 2 дугаар шүүхийн нэг шүүгчид 71 хэрэг ногдож шүүгчдийн ажлын ачаалал ихээхэн зөрүүтэй байгаа, нөгөө талаар зарим сумдаас нутаг дэвсгэрийн хувьд өөрийн харьяалагдах шүүхэд хүрч очих зай нь харьяалагдаагүй нөгөө шүүхэд хүрэх зайнаас илүү хол байх зэрэг хүндрэл гарч байна.


Иймд шүүхүүдийн ажлын ачааллыг жигдлэх, иргэдэд хүндрэл, чирэгдэл багатай байлгах, цаг хугацаа, эдийн засгийн хувьд үрэлгэн байдлыг багасгах зорилгоор Завхан аймгийн Баянтэс, Тэс, Асгат, Баянхайрхан, Түдэвтэй, Идэр сумдын шүүхийн харьяаллыг өөрчлөхтэй холбогдуулан Шүүх байгуулах тухай хуульд өөрчлөлт оруулах тухай хуулийн төслийг Улсын Их Хурлаар хэлэлцүүлэхийг Байнгын хорооны хуралдаанд оролцсон гишүүд санал нэгтэйгээр дэмжсэн болно.


Хэлэлцүүлгийн явцад Улсын Их Хурлын гишүүн Ц.Нямдорж Шүүхийн ерөнхий зөвлөлөөс зарим хүн ам цөөнтэй, нутаг дэвсгэрийн хэмжээ багатай засаг захиргааны нэгжид анхан болон давж заалдах шатны хоёр шүүх зэрэгцэн ажиллах шаардлага байгаа эсэх, давж заалдах шатны шүүхийг тойргийн журмаар өөрчлөн байгуулах асуудлыг шуурхай судлан, саналаа Улсын Их Хуралд оруулах нь зүйтэй гэсэн саналыг гаргаж байлаа.

Улсын Их Хурлын эрхэм гишүүд ээ

Шүүх байгуулах тухай хуульд өөрчлөлт оруулах тухай хуулийн төслийг хэлэлцэх эсэх асуудлаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. Баярлалаа.


Д.Лүндээжанцан: Мөнх-Оргил даргад баярлалаа. Одоо Шүүхийн ерөнхий зөвлөлийн санал болоод Хууль зүйн байнгын хорооны санал дүгнэлттэй холбогдуулан асуулт асуух гишүүд асуултаа асууя. Содномцэрэн гишүүн асуултаа асууя.


Ч.Содномцэрэн: Шүүхийн харьяаллыг өөрчилж байгаа учраас энд бас төсөв, зардал өмнө байснаасаа өөрчлөгдөж гарч ирэх байх. Энэ дээр хийсэн тооцоо байна уу? 


Хоёрдугаарт, тэр сум дундын нэгдүгээр шүүхийн ачаалал нэлээн нэмэгдэх юм шиг байна. Энэ дээр зардал, төсвийн тооцоо байна уу? 2008 оны төсөвт үүнийг оруулахаар та нарын бодож тооцсон, Сангийн яаманд өгсөн санал байна уу гэдгийг асууя.


Д.Лүндээжанцан: Шүүхийн ерөнхий зөвлөлийн нарийн бичгийн дарга хариулъя.


Н.Ганбаяр: Шүүхийн харьяалал өөрчлөгдсөнтэй холбогдуулж үзэхдээ төсөв зардал нэмэгдэхгүй гэж үзэж байгаа. Аймгийн шүүхийн төсөвт  нэмэгдэх асуудлуудыг цөмийг тусгасан байгаа.


Д.Лүндээжанцан: Сангийн яамтай ярьсан гэж, шүүхийн ерөнхий зөвлөл чинь. Ганбаяр дарга хариул даа. Сангийн яамтай ярьсан уу? гэж. Энд Сангийн яам ямар хамаа байна вэ?  Одоо л явж байгаа юм байгаа биз дээ тийм үү? 


Н.Ганбаяр: Явж байгаа. Ер нь бол шүүхийн төсвийн асуудлаар

Д.Лүндээжанцан: Үг хэлэх хүн байна уу?  Алга байна. Одоо хуулийн төслийг хэлэлцэх эсэх асуудлаар санал хураалт явуулъя.


Байнгын хорооны саналаар Шүүх байгуулах тухай хуульд өөрчлөлт оруулах тухай хуулийн төслийг хэлэлцье гэсэн санал хураалт явуулъя.

Санал хураалтанд  43 гишүүн оролцож,  зөвшөөрсөн 36, татгалзсан 7, 83.7 хувийн саналаар  хэлэлцэх санал дэмжигдлээ.

Уг хуулийн төслийг хэлэлцэх нь зүйтэй гэж үзлээ. Хуулийн төслийг анхны хэлэлцүүлэгт бэлтгүүлэхээр  Хууль зүйн байнгын хороонд шилжүүллээ.

Уг асуудлыг 12 цаг 20 минутад хэлэлцэж дуусав.

Одоо дараагийн хэлэлцэх асуудалдаа оръё. 

Зургаа. Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай хуулийн төслүүдийн эцсийн хэлэлцүүлгийг явуулъя. 

Уг хуулийн төслүүдийг эцсийн хэлэлцүүлэгт бэлтгэсэн тухай Хууль зүйн байнгын хорооны танилцуулгыг Улсын Их Хурлын гишүүн Ц.Шаравдорж танилцуулна. Шаравдорж гишүүнийг индэрт урьж байна.


Ц.Шаравдорж: Улсын Их Хурлын дарга, эрхэм гишүүд ээ

Монгол Улсын Засгийн газраас санаачлан боловсруулж, 2006 оны 9 дүгээр сарын 12-ны өдөр Улсын Их Хуралд өргөн мэдүүлсэн Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай, Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг Улсын Их Хурал  2007 оны 1 дүгээр сарын 19-ний өдрийн нэгдсэн хуралдаанаар хийж,  төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.


Байнгын хороо уг асуудлыг  2007 оны 7 дугаар сарын 31-ний өдрийн хуралдаанаараа хэлэлцлээ.


Анхны хэлэлцүүлгээр санал хурааж шийдвэрлэсэн асуудлыг хянан үзээд Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай, Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай хуулийн төсөлд  зохих  өөрчлөлтийг бүрэн тусгаж,  хууль тогтоомжийн бичлэгийн техник, нэр томъёо, хэл зүйн найруулгын чанартай засварыг хийсэн болно.


Улсын Их Хурлын чуулганы хуралдааны дэгийн 21.2.3-т заасны дагуу  дараахь асуудлаар дахин санал хураалгах нь зүйтэй гэж Байнгын хорооны  хуралдаанд  оролцсон гишүүд үзлээ.


Нэгдүгээрт, төслийн 1 дүгээр зүйлийн 2 дахь хэсэг буюу ИХШХШ тухай  хуулийн 1761 5 дахь хэсгийг  “Танхимын шүүх хуралдааны тогтоолд  гаргасан гомдлыг уг хэргийг анхан шатны журмаар хянан шийдвэрлэсэн шүүх хүлээн авч энэ хуулийн  163.1, 173.1-д заасан журмын  дагуу хэргийн хамт Улсын Дээд  шүүхэд хүргүүлнэ. Энэ хуулийн 1761.1-д заасны дагуу гомдол гаргасан этгээдэд  энэ хуулийн 57.1, 57.4-т заасан журам хамаарахгүй” гэж өөрчлөн найруулах. 


Хоёрдугаарт, хяналтын журмаар хэргийг Улсын дээд шүүхийн 5 шүүгчийн бүрэлдэхүүнтэйгээр хянан шийдвэрлэж байхаар төслийн З дугаар зүйлийн 4 дэх хэсгийн буюу Иргэний хэрэг шүүхэд хянан шийдвэрлэх тухай хуулийн 176 дугаар зүйлийн 176.1-д өөрчлөлт оруулах.


Гуравдугаарт, Ерөнхий шүүгч хэргийг шүүх бүрэлдэхүүнтэйгээр хянан шийдвэрлэж байхад оролцож байгаа тохиолдолд шүүх хуралдааныг даргалдаг одоогийн зохицуулалтыг хэвээр үлдээхээр Иргэний хэрэг шүүхэд хянан шийдвэрлэх тухай хуулийн 89 дүгээр зүйлд холбогдох өөрчлөлтийг тусгах.


Засгийн газар Тэмдэгтийн хураамжийн тухай хуулийн шинэчилсэн найруулгын төсөл боловсруулж байгаатай холбогдуулан Монгол Улсын Тэмдэгтийн хураамжийн хуульд нэмэлт, өөрчлөлт оруулах тухай хуулийн  төслийг  хууль санаачлагчид буцаах нь зүйтэй гэж Байнгын хорооны хуралдаанд оролцсон гишүүдийн олонхи үзлээ.


Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай, Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай хуулиудын дагаж мөрдөх хугацааг ердийн журмаар тогтоох нь зүйтэй гэж үзэв.


Улсын Их Хурлын эрхэм гишүүд ээ

Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай, Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай, Арбитрын тухай хуульд өөрчлөлт оруулах тухай хуулийн төслийг тус тус баталж өгөхийг Та бүхнээс хүсье.


Анхаарал тавьсанд баярлалаа. 


Д.Лүндээжанцан: Шаравдорж гишүүнд баярлалаа. Одоо эцсийн хэлэлцүүлэгт бэлтгүүлсэн тухай танилцуулгаас асуух зүйл байвал асууя.  Алга байна. 


Одоо Байнгын хорооноос гаргасан зарчмын зөрүүтэй саналаар санал хураалт явуулъя. Санал хураалт явуулах гэж байна, гишүүд орж ирээрэй.


Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай хуулийн төслийн талаархи санал хураалгах зарчмын зөрүүтэй саналын томъёоллыг танилцуулъя.


1.Төслийн 1 дүгээр зүйлийн 2 дахь хэсэг буюу Иргэний хэрэг шүүхэд хянан шийдвэрлэх тухай хуулийн 1761.5 дахь хэсгийг “Танхимын шүүх хуралдааны тогтоолд гаргасан гомдлыг уг хэргийг анхан шатны журмаар хянан шийдвэрлэсэн шүүх хүлээн авч энэ хуулийн 163.1, 173.1-д заасан журмын дагуу хэргийн хамт Улсын дээд шүүхэд хүргүүлнэ. Энэ хуулийн 1761.1-д заасны  дагуу гомдол гаргасан этгээдэд энэ хуулийн 57.1, 57.4-т заасан журам хамаарахгүй” гэж өөрчлөн найруулах гэсэн санал байна. 


Уг саналыг дэмжье гэсэн томъёоллоор санал хураалт явуулъя.


Санал хураалтанд  41 гишүүн оролцож,  зөвшөөрсөн  34, татгалзсан 7, 82.9 хувийн саналаар уг санал дэмжигдлээ. 


2.Төслийн З дугаар зүйлийн 4 дэх хэсгийн буюу Иргэний хэрэг шүүхэд хянан шийдвэрлэх тухай хуулийн 176.1-ийн “З” гэснийг “5” гэж өөрчлөх. Хуулийн хууль чинь ийм нарийн байна шүү дээ, З-ыг 5 гэж өөрчиллөө.

Уг саналыг дэмжье гэсэн томъёоллоор санал хураалт явуулъя.


Санал хураалтанд  41 гишүүн оролцож,  зөвшөөрсөн  32, татгалзсан 9, 78.0 хувийн саналаар уг санал дэмжигдлээ. 


3.Төслийн З дугаар зүйлийн 5 дахь хэсэгт буюу Иргэний хэрэг шүүхэд хянан шийдвэрлэх тухай хуулийн 178.1.1-д “үлдээж” гэсний дараа “энэ хуулийн 1761.2-т заасан” гэж нэмэх.

Уг саналыг дэмжье гэсэн томъёоллоор санал хураалт явуулъя.


Санал хураалтанд  41 гишүүн оролцож,  зөвшөөрсөн  35, татгалзсан 6, 85.4 хувийн саналаар уг санал дэмжигдлээ. 


4.Төслийн 5 дугаар зүйлээс “89.1-ийн “Ерөнхий шүүгч шүүх бүрэлдэхүүнд орж байгаа тохиолдолд” гэснийг хасах гэсэн саналыг дэмжье гэсэн томъёоллоор санал хураалт явуулъя.


Санал хураалтанд  41 гишүүн оролцож,  зөвшөөрсөн  37, татгалзсан 4, 90.2 хувийн саналаар уг санал дэмжигдлээ. 

Дараа нь Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай хуулийн төслийн талаархи санал хураалгах зарчмын зөрүүтэй саналын томъёоллыг танилцуулъя.


5.Төслийн 2 дугаар зүйлийн 83.2-т “хэсэгчлэн биелүүлсэн” гэснийг “хэсэгчлэн биелсэн” гэж өөрчлөх. 

Уг саналыг дэмжье гэсэн томъёоллоор санал хураалт явуулъя.


Санал хураалтанд  41 гишүүн оролцож,  зөвшөөрсөн  38, татгалзсан 3, 92.7 хувийн саналаар уг санал дэмжигдлээ. 


Ингээд Байнгын хорооноос гаргасан зарчмын зөрүүтэй саналуудаар санал хураалт явуулж дууслаа.


Одоо Иргэний хэрэг шүүхэд хянан шийдвэрлэх тухай хуульд нэмэлт өөрчлөлт оруулах тухай хуулийг бүхэлд нь баталъя гэсэн санал хураалт явуулъя.


Санал хураалтанд  42 гишүүн оролцож,  зөвшөөрсөн  41, татгалзсан 1, 97.6 хувийн саналаар Иргэний хэрэг шүүхэд хянан шийдвэрлэх тухай хуульд нэмэлт өөрчлөлт оруулах тухай хуулийг баталлаа.


Дараа нь Шүүхийн шийдвэр гүйцэтгэх тухай хуульд нэмэлт өөрчлөлт оруулах тухай хуулийг бүхэлд нь баталъя гэсэн санал хураалт явуулъя.

Санал хураалтанд  42 гишүүн оролцож,  зөвшөөрсөн  35, татгалзсан 7, 83.3 хувийн саналаар Шүүхийн шийдвэр гүйцэтгэх тухай хуульд нэмэлт өөрчлөлт оруулах тухай хуулийг баталлаа. 

Одоо Арбитрын тухай хуульд өөрчлөлт оруулах тухай хуулийг бүхэлд нь баталъя гэсэн санал хураалт явуулъя.

Санал хураалтанд  42 гишүүн оролцож,  зөвшөөрсөн  40, татгалзсан 2, 95.2 хувийн саналаар Арбитрын тухай хуульд өөрчлөлт оруулах тухай хуулийг баталлаа. 

Хуулийн  төслийг буцаах тухай Улсын Их Хурлын тогтоолыг бүхэлд нь баталъя гэсэн санал хураалт явуулъя.  Улсын тэмдэгтийн тухай жижигхэн хууль.

Санал хураалтанд  42 гишүүн оролцож,  зөвшөөрсөн  39, татгалзсан 3, 92.9 хувийн саналаар Хуулийн төсөл буцаах тухай тогтоолыг баталлаа.

Ингээд ажлын хэсгийнхэнд баярлалаа. Хуулийн талын нэлээн олон хууль байгаа. Эхний хоёр, гурав нь орж ирлээ. Дараагийн  хоёр, гурав нь ирэх долоо  хоногт, тэгээд Эрүүгийн хууль үлдэж байгаа. 

Ингээд дараагийн хэлэлцэх асуудалдаа оръё.

Долоо. Монгол Улсын Ерөнхийлөгчийн өргөн барьсан Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг хэлэлцье. 

Хууль санаачлагчийн илтгэлийг Ерөнхийлөгчийн зөвлөх Я.Долгоржав танилцуулна. Долгоржав зөвлөхийг индэрт урьж байна.

Я.Долгоржав: Улсын Их Хурлын дарга, эрхэм гишүүд ээ
Монгол Улсын түүхэн дэх цагаагчин гахай жилийн хувьсгал хэмээн нэрлэгдсэн 1911 оны тусгаар тогтнолын төлөөх үндэсний эрх чөлөөний хувьсгалын дүнд Монголын ард түмэн 220 жил үргэлжилсэн Манжийн дарлалаас өөрсдийн хүчээр чөлөөлөгдөн тусгаар тогтносон Богд хаант улсаа байгуулсан билээ.  1911 оны Үндэсний эрх чөлөөний хувьсгал нь төрт ёсны өнө эртний уламжлалтай Монголын ард түмний түүхэн онцгой  хойч үе нь бахархан дурсвал зохих түүхт үйл явдал юм.

1977 онд үндэсний эрх чөлөөний хөдөлгөөн өрнүүлж хувьсгал хийсэн үндэсний эх орончдын баатарлаг  түүхийг жил бүрийн  12 дугаар сарын  29-ний өдөр эргэн дурсаж, энэ өдрийг Үндэсний эрх чөлөөний өдөр болгон тэмдэглэн өнгөрүүлж байх нь иргэдэд үндэсний түүхээрээ бахархах, эх оронч үндэсний ухамсар төлөвшүүлэх, төрийн бодлогод ч бүрэн нийцнэ хэмээн үзэж,  Монгол Улсын Ерөнхийлөгч нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг санаачлан Улсын Их Хуралд хэлэлцүүлэхээр өргөн мэдүүлсэн билээ.

Монгол Улсын Ерөнхийлөгчөөс санаачлан өргөн мэдүүлж буй энэхүү хуулийн төслийг хэлэлцэн шийдвэрлэж өгнө үү.

Д.Лүндээжанцан: Долгоржав зөвлөхөд баярлалаа. Манай Раднаа гишүүний урилгаар Булган аймгийн Хангал сумын ажилтан албан хаагчдын төлөөлөгчид манай Их Хурлын нэгдсэн хуралдааны үйл ажиллагаатай танилцаж байна. Та бүхэндээ ажлын амжилт, амьдралд чинь сайн сайхан бүхнийг хүсэн ерөөе.

Илтгэгчээс асуух асуулт, Ламбаа гишүүн асуултаа асууя.

С.Ламбаа. Төрийн байгуулалтын байнгын хороон дээр нэлээн ярьсан л даа. Энэ уг нь бол тэмдэглэлт өдөр байх зайлшгүй шаардлагатай,  1911 онтой холбоотой. Тэгэхдээ нэрэн дээр нь их маргаж байгаа л даа. Би Төрийн байгуулалтын байнгын хороо хуралдсанаас хойш санаачлагчдын зүгээс энэ нэрэн дээрээ ярьсан юм байгаа болов уу. Яагаад вэ гэвэл үндэсний эрх чөлөөний хөдөлгөөн, үндэсний эрх чөлөөний өдөр гэнэ гэхээр тэр манжийн дарлалаас чөлөөлөгдсөнөөс хойш манжийн дарлалаас л гарсан байгаа шүү дээ энэ чинь. Гэтэл түүнээс өмнө үндэсний эрх чөлөөний гээд ингээд их том нэр өгчихөөр, ерөөсөө л  800 жилийн төрт ёсны түүхтэй улс гээд байгаа чинь байхгүй болоод, манжийн дарлалд ерөөсөө л хятадтай холбоотой байснаасаа салсан ийм л юм болчих гээд байгаа юм. Тийм учраас Үндэсний сэргэн мандлын өдөр, хэд хэдэн нэр томъёо орж ирээд байгаа шүү дээ, тайлбартаа бол. Үндэсний сэргэн мандлын өдөр гэж байгаа, Үндэсний сэргэн мандлын тусгаар тогтнолын эрх чөлөөний хөдөлгөөний гээд ингээд  тайлбар дотроо их олон юмаар тайлбарласан. Нэрээ өгөхдөө үндэсний эрх чөлөөний хөдөлгөөнөөр нь авчихсан. Тэгээд Төрийн байгуулалтын байнгын хорооны хурал дээр гишүүдийн  яриад байсантай ер нь та нар эргэж жаахан ярьсан барьсан юм бий юу? санаачлагчдын зүгээс  шүү дээ.  Нэрэн дээрээ.

Я.Долгоржав: Бид нар ярилцсан. Тэгээд энэ оруулсан нэрээрээ оруулъя. Их Хурал дээр шийднэ биз ээ гэж ярьсан. Тэгэхээр тусгаар тогтнолын өдөр гэж манай түүхчид бас зарим түүхчид тийм санал хэлээд байгаа юм. Гэтэл нөгөө улс тунхагласны баяр буюу  11 сарын 26-ны өдрийг үндсэндээ хоёр янзаар яваад байдаг л даа. Улс тунхагласны баяр, тусгаар тогтнолын баяр гээд тэгээд түүнтэй давхцаад хутгалдаад байх юм байна гэсэн тийм санаа байгаа юм. Сэргэн мандлын гэдэг нэр томъёон дээр тодорхой ярьсан санал байхгүй байна. Ер нь эрх чөлөөний өдөр гэдэг нь хамгийн ерөнхий том нэр юм байна. Үүнээсээ ургаад бүх зүйл нь гарах юм. Гагцхүү эрх чөлөөний өдрөө тэр урьдах түүх, элдэв юмтай яахгүйгээр, ерөөсөө эрх чөлөөний өдрөө манжаас чөлөөлөгдсөн төр баярт өдрөө тэмдэглээд явахад буруудах юм байхгүй гэсэн тийм ойлголттой явж байна. 





/11.45-12.45 цагт Д.Цэндсүрэн/

З.Энхболд: Би нэрэн дээр Ламбаа гуайтай бараг л адилхан асуулт асуух гээд байна. Нэр хэр оновчтой вэ. Бид чинь саяхан 800 жил, тусгаар улс байсан түүхээ тэмдэглэж өнгөрүүллээ шүү дээ байгуулагдсаныхаа өдрийг жилээ ч юмуу. Тэгэхээр Энэ бол тэрнээс өмнө эрх чөлөөгүй байж байгаад тэрнээс хойш эрх чөлөөтэй болсон юм шиг харагдаад байгаа юм л даа. Энэ дээр түүхчид олон хүний саналыг авч зөв нэрээ олоод өгчих юм бол энэ бол нийтээрээ тэмдэглэдэг сайхан баяр болоод явчихна шүү дээ. 

Миний ярьж байгаа шиг, Ламбаа гишүүний ярьж байгаа шиг маргаан үлдээд байх юм бол тэмдэглэгдэхгүй, хүн тоохгүй л болчих болов уу гэж болгоомжлоод байна л даа. Тэгэхээр манай урд талын 800 жилийн түүх, дараагийн 300 жилийн түүх тэр болгонд яг таарсан олон хүн консенсусаараа хүлээн зөвшөөрсөн тийм нэртэй болгомоор байна. 

Би бол өдөр тэмдэглэхийн төлөө байна. Тэгэхдээ нэр бол төдийлэн оновчтой биш байна гэж үзэж байна л даа. Тэгэхээр энэ нэртэй холбоотойгоор та нарын хийсэн судалгаан дотор яригдсан нэрнүүд байдаг бол нэр болгоныг нь хэлээд ийм ийм учиртай гэдэг үндэслэлүүд байвал хоёр, гурван өгүүлбэрээр хэлчихгүй юү гэж асуух гээд байна л даа. Ямар нэрнүүд өрсөлдсөн юм бэ энэ өдөр дээр. Эрх чөлөө гэдэг бол төдийлэн буухгүй л байна л даа. Урд нь хэзээ ч эрх чөлөөгүй байсан, колони байсан, төр улсгүй байсан улсууд ийм нэр гаргахад ойлгож байгаа юм. Энийг орчуулах юм бол индэфэндэст дэй байхгүй юу. Гэтэл урд нь манайх манжийн дарлалын 300 жилээс өмнө тусгаар улс 500 жил байсан болж таараад байна шүү дээ. Таван зуун хэдэн жил. 

Тэгэхээр энэ түүхээ энэ нэртэйгээ яаж уялдуулах юм бэ гэдэг л асуулт яваад байна л даа.

Я.Долгоржав: Хоёр нэр л яригдсан юм л даа. Нэг нь Тусгаар тогтнолын өдөр, нөгөөдөх нь Сэргэн мандлын гэдэг нэр байж болох юм гэж Байнгын хорооны хурал дээр ярьсан юм. Тэгэхээр эрх чөлөөний өдөр гэдэг маань орчуулагдахдаа Индэфэндэст дэй гэж орчуулагдахгүй байх л даа. Энэ бол эрх чөлөөний, харин тусгаар тогтнолын гэж ярих юм бол өөрөөр хэлэх юм бол индэфэндэст дэй гэдгээр болж байгаа юм. Тийм байж болох Энхболд гишүүний саналтай нэг байгаа юм. Ганцхан нөгөө 11 дүгээр сарын 26-нд тэмдэглэдэг өдрийг бол Улс тунхагласны баяр гээд. Тэгэхээр тэрүүнтэйгээ хамт тусгаар тогтнолын өдөр гээд л орос хэл дээр зарим нь тэгж бичээд байдаг байхгүй юү. Тэгэхээр энүүнтэйгээ хутгалдах юмуу гэж. Тэгэхээр энэ гурван нэрийн эрх чөлөөнийх нь арай тийм нэлээд ерөнхийдүү бөгөөд цаадуулыгаа агуулж байгаа юм гэдэг тийм л саналууд гараад байгаа юм л даа.

Сэргэн мандлын эхийг тавьсан гэдэг тийм юм яригддаг, үнэндээ ч тийм юм. Тэгэхдээ зарим улсууд бол Сэргэн мандлын нам энэ тэр гэж байсан. Тэгээд сэргэн мандлын намын өдөр болоод явчих юм байна гэсэн тиймэрхүү улс төрийн өнгөнөөс хараад тэрийг жаахан яачихаж гэсэн. Одоогоор Сэргэн мандлын нам гэдэг юм байхгүй л байх л даа.

Д.Лүндээжанцан:  Үндэсний хувьсгал, бас л нэг хувьсгал шүү дээ. Үндэсний хувьсгал, 21 оных нь Үндэсний ардчилсан хувьсгал байгаа юм. Тусгаар тогтнолоо сэргээсэн тэгээд 15 онд эргээд алдчихсан, 21 онд буцаагаад дэй фанктаа олж авсан, 24 онд тусгаар тогтнолоо үндсэн хуульчилж зарласан, БНУ-ыг тунхагласан гэх мэтчилэнгээр ийм үе шатууд байна л даа дотооддоо.

Тэгэхээр энэ бол үндэсний хувьсгал, 11 оны энэ үндэсний хувьсгал юм байгаа юм шүү дээ. Үндэсний хувьсгалын өдөр байж болох юм. Ингээд яривал олон юм байна л даа. Сэргэн мандлын эхэн байгаа юм.

Өөр асуулттай гишүүн байна уу. Дахиад ярина биз дээ.

Асуулт дууслаа. Одоо байнгын хорооны дүгнэлтийг танилцуулъя. Байнгын хорооны дүгнэлтийг УИХ-ын гишүүн Баярцогт танилцуулна. 

С.Баярцогт: УИХ-ын дарга, эрхэм гишүүд ээ,

Монгол Улсын Ерөнхийлөгчөөс өргөн мэдүүлсэн Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг хэлэлцэх эсэх асуудлыг Төрийн байгуулалтын байнгын хороо 2007 оны 8 дугаар сарын 1-ний өдрийн хуралдаанаар хэлэлцээд дараахь санал, дүгнэлтийг нэгдсэн хуралдаанд оруулж байна:

1. Төсөл санаачлагч 1911 оны Үндэсний эрх чөлөөний хөдөлгөөн өрнүүлж хувьсгал хийсэн үндэсний эх орончдын баатарлаг түүхийг жил бүрийн 12 дугаар сарын 29-ний өдөр эргэн дурсаж, энэ өдрийг  “Үндэсний эрх чөлөөний өдөр” болгон нийтээр тэмдэглэн өнгөрүүлж байхаар Нийтээр тэмдэглэх баярын болон тэмдэглэлт өдрүүдийн тухай хуульд шинээр нэмэлт оруулахаар боловсруулсан байна.

1911 оны Үндэсний эрх чөлөөний хувьсгалын түүхэн үйл явдлыг үнэн зөвөөр, бодитоор үнэлж дүгнэн хойч үедээ өвлүүлэн үлдээх, иргэдэд үндэсний түүхээрээ бахархах, эх оронч, үндэсний ухамсрыг төлөвшүүлэх төрийн бодлогод нийцнэ хэмээн үзэж боловсруулсан дээрх төслийг тус байнгын хорооны хуралдаанд оролцсон гишүүдийн олонхи зарчмын хувьд дэмжиж чуулганаар хэлэлцүүлэхээр тогтлоо.

УИХ-ын гишүүн С.Баярцогт, Ж.Гүррагчаа, С.Ламбаа, Ч.Содномцэрэн нар уг тэмдэглэлт өдрийг “Үндэсний эрх чөлөөний өдөр” гэж нэрлэсэн нь дэндүү томдсон буруу зөрүү ойлголт төрүүлэхээр байгаа талаар дурдаж нийтэд ойлгомжтой, тохирсон өөр нэрээр нэрлэх санал гаргасан бөгөөд энэ асуудлыг анхны хэлэлцүүлгийн шатанд хэлэлцэх боломжтой гэж үзлээ. Харин УИХ-ын гишүүн Баярцогт энэхүү ярилцаж байгаа өдрөөс гадна монголын түүхэнд хамгийн том түүхэн өдөр болох тулгар төр байгуулагдсаны, түүнчлэн анхны ард нийтийн санал, асуулга явуулсан өдөр зэрэг Монголын түүхэнд эргэн дурсаж нийтээр тэмдэглэж байх өдрүүдийг дээрх хуульд нэг мөр тусган шийдвэрлэх талаар анхаарахыг санал болгосон юм.

УИХ-ын эрхэм гишүүд ээ,

Монгол Улсын Ерөнхийлөгчөөс өргөн мэдүүлсэн Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг хэлэлцэх эсэх асуудлаар гаргасан тус байнгын хорооны санал, дүгнэлтийг хэлэлцэн шийдвэрлэж өгнө үү. Анхаарал тавьсан явдалд баярлалаа.

Д.Лүндээжанцан: Баярцогт гишүүнд баярлалаа. Байнгын хорооны санал, дүгнэлтээс асуулт асууя. Нямдорж гишүүн эхлээд асуултаа асууя.

Ц.Нямдорж: Энэ чинь бас л амралтын өдөр болох уу 29-нд.

Д.Лүндээжанцан: Үгүй ээ үгүй.

Ц.Нямдорж: Зүгээр тэмдэглэнэ тиймээ. Саяын тэр ярьдаг хоёр зүйл байна шүү дээ тиймээ ард нийтийн санал асуулга, тулгар төрийн асуудал байна. Энэ асуудлаар чинь одоо хамтруулж хэлэлцүүлэх бололцоо байхгүй л дээ. Өргөн барьсан тохиолдолд хэлэлцэнэ. Өргөн бариад хэлэлцлээ гэж бодоход дахиад амрах өдөр биш тэмдэглэх өдөр л болох юм байгаа биз дээ. Тийм байр суурь Байнгын хороон дээр ярьсан уу. За за. Сүүлийн үед нэг ийм юм болоод байна шүү дээ. Энэ их л сонин 800 жилийн өмнө хэн хэдэн сарын хэдний өдөр төрснийг тогтоодог болчихсон шүү дээ монголчууд. Энэ бол гайхалтай шинжлэх ухаан аа. Чингис хаан 1100 хэдэн оны гэнээ, тэгээд 6 сарын 1-нд төрсөн гээд тогтоочихсон байгаа юм шүү. Тэгээд энэ жил шадар сайд программ гаргаад 6 дугаар сарын 1-нд Чингис хаан төрсөн гээд Чингис хааны мэлмий нээсний 845 жилийн ойг хүүхдийн баярын өдөртэй хамтатган тэмдэглээд надад Монгол дээл өмсгөөд хаясан шүү.

Би тэр 6 дугаар сарын 1-нд Чингис хааныг төрсөн гэдгийг түүхийнх нь баримтыг олж өгөөч гээд Засгийн газраас хүсэх гээд байгаа юм л даа. 6 дугаар сарын 1-нд тэр арга хэмжээг тэмдэглэсэн программ дотор Чингис хааны мэлмий нээсний 845 жилийн ойг тэмдэглэх арга хэмжээ гээд шадар сайд Энхсайхан гээд гарын үсэг зураад хаясан байна лээ. Би тэрийг нь монгол дээл өмсөхөөсөө өмнө үзэж амжилгүй дээлээ өмсөх гээд алхаж явахдаа үзсэн чинь тэгээд биччихсэн байна лээ.  Юунд явж байгаагаа энд хэлээгүй шүү. 

Тэгэхээр энэ түүхийг яг нарийн ярих юм бол Цэндийн Нямдорж гэдэг хүний 1956 оны 8 дугаар сарын хэдэнд төрснийг баримтаар нотлох юм бас олддоггүй юм шүү дээ. Яагаад вэ гэхээр манай хөдөөнийхөн чинь хүүхэд төрөхөөр нь нэг сар болдог, тэгээд нэг сумын төв явахаараа бүртгүүлэх шаардлага гардаг. Тэр үед угаасаа төрсний гэрчилгээ гэж юм байгаагүй, тэгээд бодож бодож байгаад нэг тоо хэлчихдэг. 8 дугаар сарын 10 болж л би таарсан шүү дээ. Энэ бол саяхны үг. Гэтэл 800 жилийн өмнө төрсөн хүний он, сар, өдөр хоёрыг тогтоож байгаа нь бол гайхалтай байгаа байхгүй юү.

Би юу хэлэх гэсэн юм бэ гэхээр энэ түүхийн асуудалд хандах хандлага, түүхийн үйл явдалд өгөх үнэлгээ энэ юмандаа их болгоомжтой байж цаашдаа асуудалд хандахгүй бол янз бүрийн улс төрийн өнцгөөр өнөө маргаашийн хэрэгцээний шаардлагаар асуудалд хандаж энэ түүхийг гуйвуулдаг явдлыг цаашдаа гаргаж болохгүй гэж л хэлэх гээд байгаа юм. Баярлалаа. Тэгээд энэ асуудлыг хэлэлцэхийг дэмжиж байна. Гэхдээ ийм дараа дараачийн ийм арга хэмжээнүүд ямар ч байсан амардаг өдрүүд л байж таарах хэрэггүй. Ер нь бид нарт энэ амралт бол хангалттай тиймээ.

Д.Идэвхтэн: Гончигдорж гишүүн. Хариулт байгаа юмуу. Баярцогт гишүүн асуултанд хариулъя.

С.Баярцогт: Байнгын хорооны хэлэлцүүлэг хийж байх явцад нэгдүгээрт тулгар төр байгуулагдсаны ой бол ерөөсөө хуульчлагдаагүй юм байна. Тэгээд энийг хуульчлахгүй бол бид нар яг баримталж байгаа зүйл нь бол 2001 онд Багабанди ерөнхийлөгч байхдаа гаргасан зарлигийг л одоо барьж цаашдаа ашиглаж яваад байгаа байхгүй юү. Тэгэхээр энийг нэгмөсөн хуульчлахгүй бол болохгүй гэсэн тийм санал гарсан. Тэрэн дээр Ерөнхийлөгчийн зүгээс ч гэсэн, Ерөнхийлөгчийн зөвлөхүүд энийг хүлээн зөвшөөрсөн. Нөгөө талаар ер нь ийм баярууд яригдаад байгаа байхгүй юү. Тулгар төр байгуулагдсан өдөр, 11 оны хувьсгал, 21 оны хувьсгал, 45 онд яг тусгаар улс болсон энэ 4 баярыг ийм маягаар сурталчлахгүй бол 11 оных бол өнгөрсөн 70 жилийн түүхэндээ бараг яригдаагүй юм байхгүй юү. Одоо 11 оны 12 дугаар сарын 29-ний өдөр гэдгийг бидний үеийнхэн болон бидний өмнөх үеийнхэн бараг мэдэхээргүйгээр ингэж дарагдчихсан, тэр утгаараа бол энийг тэмдэглэх нь зүйтэй юмаа гэсэн ийм асуудлуудыг ярьсан. Ингээд цэгцлэх ёстой гээд. Энэ баярууд бол бүгдээрээ амралтын биш байгаа, нийтээр тэмдэглэх өдрүүд байгаа. Харин зүгээр тулгар төр байгуулагдсан өдрөө бид нар Үндэснийхээ баяр наадамтай давхцуулж яриад байгаа учраас тэрийгээ зүгээр хуульчилчихвал тэр нэмэгдэл амралтын өдөр гарахгүйгээр зохион байгуулагдах юм байна гэж ойлгож байгаа.

Д.Идэвхтэн:  Гончигдорж гишүүн асуулт асууя.

Р.Гончигдорж: Баярлалаа. Нийтээр тэмдэглэх баярын өдрүүдийн нэр томъёоны асуудал үнэхээр чухал ач холбогдолтой л доо. Жишээлбэл 24 оны 11 дүгээр сарын 26-ны өдрийг их л буруу томъёолж явсан шүү дээ улс тунхагласныг. Энэ бол Бүгд Найрамдах засгаа тунхагласны баяр шүү дээ. Үндсэн хууль Бүгд Найрамдах Улс болж Хаант засгийг халж, Бүгд Найрамдах засгаа тунхагласан, энийг бол 90 оны дараахан бол энийг дандаа ийм томъёоллоор явж байсан. Тэгээд эргээд улс тунхагласны болоод явж байсан, эргээд Бүгд Найрамдах улсаа тунхагласны гээд энэ бол Бүгд Найрамдах засгийн хэлбэрийг сонгож түүнийгээ Үндсэн хууль Бүгд Найрамдах Улс болсныг зарласан тэр баяр юм шүү дээ.

Тэгэхээр нэр томъёо, улс тунхагласны гэхээр зэрэг бараг гадна талд нэг ноймерынх гэж үзээд тэр улсын тусгаар тогтнолын өдөр нь юм байна гэж ойлгодог хэмжээнд хүртэл тэмдэглэдэг, социализмын үед гадна тэмдэглэдэг байсан ганц баяр чинь тэр л байсан шүү дээ. Тийм болохоор нэр томъёонууд нь өөрөө буруу хийгдэх юм бол тэр нь гадна, дотно талдаа энэ улсын хувьд ямар ач холбогдолтой вэ гэдгийг тэмдэглэхийг өөрсдийнхөөрөө ойлгож тэгээд ач холбогдол өгөөд явдаг, мөн дотоод талдаа түүхийн хувьд гуйвуулах тийм шалтгаан болдог. Тийм учраас энийг манай төрийн удирдлагууд ч гэсэн тухайн баярын өдөр мэндчилгээ гаргаж байгаа зүйлүүдээ зөв томъёолж явах ёстой юм.

Энэ чигээр нь манай Төрийн байгуулалтын байнгын хороо энэ баяр ёслолын өдрийн нэрийг зүгшүүлэх, зөв хэлбэрт нь томъёолох, шаардлагатай бол тэр тогтоолуудад нь өөрчлөлт оруулах замаар явах ёстой юм. Энэ 1911 оны энэ үйл явц бол Монголын төрийн түүхийн гол том үйл явцын нэгээ. Тийм учраас энийг бүх нийтээр тэмдэглэх баяр ёслолын гэж оруулж байгаа нь чухал. Тэр байтугай энийгээ бид нар ач холбогдлоор Засгийн хэлбэрийг сонгосноосоо ч илүү ач холбогдолтой зүйл шүү дээ. Тэр агуулгаараа амралтын, бүх нийтийн баяр болгосон ч болох зүйл. 11 дүгээр сарын 26-ныхтайгаа холбоод тэмдэглээд үзэх юм бол. Үнэндээ л бид нар тусгаар тогтнолоо эргэж сэргээн мандуулсан ийм л зүйл.

Магадгүй эрх чөлөө, сэргэн мандлын тийм л өдөр л дөө. Үнэхээр эрх чөлөөний өдөр гэхээр зэрэг өмнөх 800 жилийнхээ, тулгар төр байгуулагдсаныгаа тодотгоод ирэх юм бол аль ч улсын түүхэнд бас тодорхой улсад эзлэгдэх, хараат болох олон түүхийн нугачаанд явж байдаг. Тэр агуулгаараа энэ бол тусгаар тогтнолоо дахин олсон, тулгар төрөө сэргээн мандуулсан ийм л баяр шүү дээ. Үүнтэй холбогдуулж тулгар төрөө сэргээн мандуулсны баярын өдөр гэдэг юмуу ийм л нэр томъёонуудыг зөв оруулж ирэх талаар манай Байнгын хороон дээр хэр зэрэг яригдсан юм бэ энэ дээр ямар санаа оноо байна вэ. 

Цаашид энэ чиглэл дээр эхний хэлэлцэх эсэхийг нь шийдсэнээ дараачаар яаж ярих нь зүйтэй  юм бэ гэдгээр яригдсан зүйл бий юү. Ер нь энэ нь зөв зүйтэй юм. Энийг заавал баяр ёслолын ийм өдөр болгох ёстой, нэр томъёоны хувьд зөв онох нь зүйтэй гэсэн ийм саналтай байгаа юм. Энэ талаар Байнгын хороон дээр яригдсан зүйлүүдийг хэлж өгөөч. Ялангуяа энэ нэр томъёоны талаар дахиж авч үзэх ёстой гэж үзэж байгаа зүйлүүд юу байна вэ Төрийн байгуулалтын байнгын хорооны дарга, энийг оруулж байгаа дүгнэлт уншсан гишүүдээс асууж байна.

Д.Лүндээжанцан: Дондог дарга.

Д.Дондог: Байнгын хороон дээр энэ өдөртэй холбогдуулаад нэр томъёоны асуудал яригдсан, дээр нь саяны Баярцогт гишүүн дүгнэлт уншсантай холбогдуулаад, бас хэлж байгаа тайлбартай холбогдуулаад нэлээд яригдсан юм. Энийг хэлэлцэх, эсэхийг шийдсэний дараа анхны хэлэлцүүлэг хийхэд зөвхөн энэ хуультай холбоотой нэр томъёо нь энэ дээр яригдана, бусад нь яригдах боломжгүй. Бусдыг нь хэлэлцэх явцдаа харин яръя гэдэг юман дээр тогтоод дараа нь дахиж нэр томъёог нь өөрчлөгдөх асуудлыг эргэж оруулж ирж ярьж болох ийм юм яригдах байх л гэж бодож байгаа шүү дээ. 

Одоо энийг хэлэлцэх явцад энэ дээрээ л яръя. Бусдыг нь гишүүд санал гаргаад байнгын хороон дээр дахиж санал гаргаад явна. Дараа нь тусад нь дахиж оруулж ирж ярих боломж гарна гэж л ойлгож байна.

Д.Лүндээжанцан: Тэгээд энэ юунуудыг яая л даа. Жамсран гуай, Болдбаатар академич, олон хүмүүс яг энүүгээр хамгаалсан улсууд байгаа шүү дээ. Л.Жамсран гуай, сүүлийн үеийн шинэхэн түүхийн эрдэмтдийг нь оролцуулаад нэгдмэл нэг юунд хүрсэн юмнууд байгаа шүү дээ.

Очирхүү гишүүн асуултаа асууя.

Т.Очирхүү:  Миний асуулт бас давхардаж байгаа юмаа. Гэхдээ нэг ийм л юм бодогдож байна хэлэлцүүлгийн явцад. 

Нэгдүгээрт нь нэр томъёоны асуудлыг их зөв хийх хэрэгтэй байна. Хоёрдугаарт Ерөнхийлөгч маш их чухал зүйл санаачилсан байна. Ер нь манай хойч үе залуучуудад энэ түүхэн уламжлалаа янз бүрийн аргаар хүргэх асуудалд энэ тус болно гэж бодож байна. Ном, хичээл заахаас гадна бүх нийтээрээ тэмдэглэлт. 11 оны хувьсгалын асуудлыг нэр томъёог нь зөв хийгээд тэмдэглээд явчихвал зөв байхаа. Гэхдээ олон том гүрнүүдийн хэлэлцээрт ороод тэгээд эцсийн эцэст манай ард түмэн нийтээрээ тусгаар тогтнолынхоо төлөө, эрх чөлөөний төлөө саналаа өгсөн тэр 45 оны өдөр бол онцгой чухал гэж боддог юмаа. Тэрнийг хойч үедээ бид нар яг тэмдэглэлт өдөр болгож үлдээвэл бидний цааш цаашдын түүхэнд онцгой ач холбогдолтой болов уу гэж бодож байна. Тийм учраас эрх чөлөө, тусгаар тогтнол гэсэн үгүүдийг тийм үед хэрэглэвэл яасан юм бэ гэж би бодож байна.

Энэ бол маш чухал зүйл. Тэгэхээр нэр томъёоны хувьд харж үзээд эцсийн хэлэлцүүлгээр шийдээд явбал яасан юм бэ. Харин тэр 45 оны мемонрандум байна. Бүх нийтийн санал асуулгын юмыг Ерөнхийлөгч юу гэж үзэж байгаа юм бэ гэдгийг л би асууж мэдмээр байна. Энийг юу гэж үзэж байгаа юм бэ.

Д.Лүндээжанцан: Долгоржав зөвлөх энэ дээр хариулт өгөөдөх.

Я.Долгоржав:  Тайлбар өгчихье гэж бодож байна. Нэгдүгээрт нь тэр 45 оны референдумтай холбогдуулаад Ерөнхийлөгч Засгийн газарт чиглэл өгсөн л дөө. Энийг 60 жилийнх нь ойг тэмдэглэсэн байгаа юм шүү дээ. Тэр эрдэм шинжилгээний хурал дээр олон саналууд эрдэмтдийн зүгээс гарсан. Тэгээд энийг тэмдэглэж байх нь зүйтэй юм. Тэгэхдээ заавал баяр ёслолын гэдэг утгаар бол одоогоор орж ирүүлээгүй байна. Энэ бол бүх ард түмнийхээ саналыг авч хамгийн гол тусгаар тогтнолынхоо асуудлыг шийдсэн гэдэг утгаараа бол цаашдаа ард нийтийн нээлттэй хаалганы өдөр болгоод энийг олон түмнийхээ санал бодлыг тусгаж байх талаар, бодлого, шийдвэртээ тусгаж байх талаар Засгийн газарт чиглэл өгсөн зарлиг гаргаад энэний дагуу гарсан гэдгийг хэлье.

Түрүүн Нямдорж гишүүний хэлсэн юман дээр тайлбар өгөхгүй бол болохгүй юм шиг байна. Тэгэхээр 800 жилийн өмнөх юмыг мэдэж байдаг гайхамшигтай шинжлэх ухаан байна гээд. Тэр яг Нууц товчоонд тэмдэглэгдсэнээр Чингисийн төрсөн өдрийг нөгөөх зуны эхэн сарын улаан тэргэл өдөр төрсөн гэдгийг нь манай сурвалжит бичгүүдэд тэмдэглэчихсэн. Тэрийг нь аргын тоололд оруулаад үзэхэд энэ жил 6 дугаар сарын 1-нд тэр улаан тэргэл өдөр нь таарч байгаа байхгүй юү даа. Тэгэхээр цаашдаа 5 дугаар сарын 30-нд юмуу, 6 дугаар сарын 1-нд дахиад юмуу, эсвэл 6 дугаар сарын 2-доо нэг, хоёр хоногийн зайтайгаар тэгээд явах зүйл л дээ. Энэ дээр ямар нэгэн тийм бодож олсон юм биш үү дээ. Яг л аргын тоолол, сарны календарь хоёрыг л дүйцүүлж тэмдэглэж байгаа ийм л зүйл байгаа юм.

Д.Лүндээжанцан: Занданшатар гишүүн асуултаа асууя.

Г.Занданшатар: Энэ  нийтийн тэмдэглэлт баярын өдрөөр 12 дугаар сарын 29-нийг болгох өдрийг би дэмжиж байгаа юм. Энэнтэй холбоотойгоор анх жилийн өмнө сонинд энэ асуудлаар судалж үзэл бодлоо илэрхийлж байсан. Энэ Үндэсний эрх чөлөөний өдөр гэж хэлэх нь оновчтой байгаа юм. Нийтийн уламжлалт бид нарын тодорхойлолтоор үндэстэн өөрсдийнхөө эрх чөлөөний төлөө хаан, харц, лам, хар ялгалгүй бүгдээрээ өөрсдийн эрх чөлөөний төлөө тэмцсэн тэр хөдөлгөөнийг үндэсний эрх чөлөөний хөдөлгөөн гэж байгаа шүү дээ. Нэг нийгмийн давхарга, нөгөө нийгмийн давхаргын эсрэг юмуу, засаглалын хэлбэрийг солих хэлбэрийг хувьсгал гэж хэлж байгаа юм.

Тийм учраас Үндэсний эрх чөлөөний хөдөлгөөн гэж 11 оны үйл явдлын үр дүн бол 12 дугаар сарын 29-нд манжийн колончлолоос саллаа гэдгээ зарласан ийм өдөр 12 дугаар сарын 29. 

21 оны хувьсгалыг ч гэсэн 11 оны эрх чөлөөний хөдөлгөөний үргэлжлэл гэж үздэг. Ардын нам байгуулж эрх чөлөөний хөдөлгөөний төлөө тэмцлийн үр дүн гэж үздэг. 24 бол засаглалын хэлбэрээ сольсон өдөр байгаа юмаа. Тэгээд энэнийг Үндэсний эрх чөлөөний өдрөөрөө явах ёстой гэдэг Байнгын хорооны илтгэсэн санал дээр ингэж гарсан юм байна. Зүгээр нийт түүхийн багцлалт, тэмдэглэлт өдрүүдийг нэг мөр болгож шийдэх нь зүйтэй байгаа юм. Янз бүрийн ойлголтууд яваад байгаа юм. Тулгар төр байгуулагдсан өдөр гэж хэлээд байдаг нь оновчтой зүйл биш юм шиг байгаа юм. Нэгдсэн Монгол улсаа байгуулсан, байгуулагдсан ч биш байгуулагдсан гэхээр нэг хүн байгуулаад өгчихсөн юм шиг, нэгдсэн Монгол улсаа байгуулсны ойг 1206 он гэж ойлгож байгаа шүү дээ.

1206 оноос өмнө тулгар төр Монгол Улсад Хүннү, Сянбигаас авахуулаад байж байсан ийм түүхийн уламжлалтай улс. Тийм учраас Тулгар төр байгуулагдсан өдөр гэж хэлэх нь оновчтой биш юм гэж бодож байгаа. Энэ бүх асуудлуудыг Байнгын хороон дээр цэгцлээд Монголын түүхийн асуудлаар энэ улс тунхагласны, Ардын хувьсгалын, Үндэсний эрх чөлөөний, Нэгдсэн Монгол улсаа байгуулсны, Тулгар төрөө анх байгуулсны энэ ойн тэмдэглэлт өдрүүдийг нэг мөр болгох асуудлаар энэнтэйгээ холбогдуулаад ер нь тогтоол шийдвэр гаргах нь зүйтэй юм биш үү гэж бодож байна. Энэ нь Монгол Улсын залуучуудын, монголчуудын эх оронч үзлийг хөгжүүлэх, үндэсний бахархах үзэл, үндэстэн, эх орноороо бахархах үзлийг сэргээн хөгжүүлэхтэй холбоотой бусад асуудлуудыг тогтоолдоо шингээж өгөх талаар ямар зүйл бодож байгаа вэ.

Зөвхөн тэмдэглэлт өдөр болгоод орхичих биш энэ өдрүүдийг зөв хэлбэрээр нь ойлгуулж залуучуудын дунд эх оронч үзлийг хөгжүүлэх талаар тогтоолд өөр юу шаардлагатай гэж үзэж байгаа талаар Байнгын хорооноос асууя.

Д.Лүндээжанцан: Тэгэхээр Байнгын хороон дээр яригдсан л даа Занданшатар гишүүнээ. Их зүйтэй л юм яриад байсан. Тэгэхээр энийгээ хураагаад дуусгая.Ер нь энэ тэмдэглэлт өдрүүдийн асуудлаар гишүүдээс их олон санал гараад байна. Нэг багцалж үзээд Байнгын хороон дээр ажлын хэсэг гараад яг санал, асуулга энэ тэрийг, ямар өдрийг оруулах вэ, энэ энэ ач холбогдол, нэр томъёо, цэгцлэх юмнуудыг нэлээд яасан Төрийн байгуулалтын хороон дээр ажлын хэсэг гарч ажилламаар юм байна шүү.

Голцуу санал байна шүү дээ. Гантөмөр гишүүн.

Л.Гантөмөр: Энэ Үндэсний эрх чөлөөний өдөр гэдэг үг нь болохгүй байна гэж үзэж байгаа. Яагаад болохгүй байна вэ гэдгийг зарим гишүүд тайлбарлачихлаа. Зүгээр Байнгын хорооноос өөр нэр томъёолол ярьсан юм бий юү. Тэгээд тодорхой нэр олдохгүй байгаа тохиолдолд хэлэлцүүлэг эхлүүлж болох юмуу гэж асуумаар байна.

Хоёрдугаарт бид нар ойрынхоо 100 жилийн түүх рүү юм мэдэхгүй байж байгаад одоо л нэг юм ойлгож байгаа юм шиг давхиж ороод байх юм. 800 жилээс цааших түүхээ л яримаар байна. Тэгээд яг одоо Манжийн хааныг халсны баяр гээд бид нар тэмдэглэх юм бол Хятадууд, Хан үндэстэн эзэн болж суусны баярыг л  бас давхар тэмдэглэх гээд байна  л даа. Тэгээд энэ олон янзын учирлууд, мэдээж энэ түүхчид бол хэлдэг л байх л даа. Манжийн хаан бол хатдуудаа Монголоос авч байсан, хан үндэсний хаадууд хатдуудаа Монголоос авч байсныг би мэдэхгүй юм. Олон талаас нь харж байж тэр эрх чөлөө гэдэг үгээ өгөөрэй. Энэ бол бас бид нарын дээдэлж байх ёстой үг. Зүгээр түүхийн номноос энэ өдөр, энэ тэмцэл, энэ тэмцлийн ач холбогдол бол арчигдаагүй гэж ойлгож байгаа юм.

Монголчууд, монголын залуучууд тухайн үеийн үйл явдлыг өнөөдрийнх шиг л уншиж мэдэж байгаа байхаа. Тэгээд тэмдэглэлт өдөр болгоод явдаг тэр өдөр нь гадагшаагаа зарлагддаг, зарлагдахаа янз бүрийн орчуулгаар гардаг, тэрийг нь олон улсын түүхчид, олон улсын эрдэмтэд янз бүрээр хардаг, харж ойлгосныгоо өөр нэг хэлээр бас цаашаагаа мэдээлдэг, дэлхий дээр л амьдарч байгаа орон шүү дээ Монгол Улс. Глобальчлал явагдчихсан, зөвхөн монголын дотоод асуудал гэж байхгүй шахуу. Монгол явагдаж байгаа тэр тэмдэглэлт өдрүүд, мэдээллүүд бүгд л дэлхий даяар хэрэн тэнүүчилж байгаа. Тийм болохоор бид нар улс орон, Их Монгол Улс байгуулагдсаны 800 жил гэж айхтар том баяр хийснээ залгуулаад ойрынхоо 100 жилийн түүх рүү дахиж ороод тэрнийг нэг их айхтар тэмдэглэлт өдрүүд болгоод яваад байх нь ямар болов оо гэж бодож байна. 

Зүгээр мэдээж энэ өдөр ямар нэгэн ёслол үйлддэг байж болно.Тэгэхдээ үндэсний эрх чөлөө гэдэг айхтар үгийг би хэрэглэмээргүй байгаа юм. Өөр үг хэрэглэхээр бол тэр үгээ тодорхойлж байж асуудлаа ярих нь зөв юм биш үү гэдгийг Байнгын хорооноос асууж байна.

Д.Лүндээжанцан: За ингээд асуулт, санал хоёр холилдоод явчихлаа. Дондог дарга.

Д.Дондог: Энэ асуудал орж ирэхдээ Үндэсний эрх чөлөөний өдөр гээд нэрлээд ороод ирсэн юм, нэртэй. Ороод ирсэн нэрийг нь Байнгын хороон дээр ярилцахдаа, одоо Их Хурал дээр ч гэсэн ярилцахдаа өөр нэр томъёо байна уу гэж эрж, хайж ярьж байгаа юм. Байнгын хороон дээр энэний оронд шууд тэгж нэрлэе гэж санал онол гараагүй юм. Тийм учраас хэлэлцэх эсэх асуудал дээр за яах вэ Баярцогт гишүүн санал гаргаж байсан. Хэлэлцэх эсэх асуудал дээр санал гарсан ч байсан гэсэн тэрнийг анхны хэлэлцүүлгээр л ярьдаг учраас энүүгээр нь л оруулж хэлэлцэх эсэхийг шийдэхээс өөр арга байхгүй.

Тэгээд хэлэлцүүлгийн явцад нэрэн дээр нь тодорхой саналууд гараад саналаа ярилцаж байгаад санал хураалт явагдаад тэгээд өөрчлөгдөхийг байг гэхгүй, өөрчилж чадахгүй бол энүүгээрээ орох тийм л нөхцөл бүрдэж байгаа юм. Тэгээд бусад саналуудынх нь хувьд бол түрүүн хариу өгчихлөө. Ажлын хэсэг байгуулаад түүхчдийг оруулж байгаад судлаад тэгээд асуудалд хандъя гэсэн байр суурьтай байна. 

Д.Лүндээжанцан: Ингээд Байнгын хорооны санал, дүгнэлттэй холбогдуулж асуулт асуух гишүүд асуултаа асууж дууслаа. Одоо үг хэлэх хүмүүс, санал шүүмжлэл бараг хамт гарчихсан даа. За алга. Ингээд саналаа хураая.

Одоо хуулийн төслийг хэлэлцэх эсэх асуудлаар санал хураая.

Байнгын хорооноос санал хураалт гарсан байна. Эхлээд Байнгын хорооны саналаар Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг хэлэлцье гэсэн саналын томъёоллоор санал хураалт явуулъя.

Санал хураалтад 43 гишүүн оролцож, зөвшөөрсөн 33, татгалзсан 10, 76.7 хувийн саналаар хэлэлцэх нь зүйтэй гэж үзлээ. 

Одоо Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ. Төрийн байгуулалтын байнгын хороон дээр саяын гаргасан гишүүдийн саналуудыг нэлээд сайн нухацтай авч үзээд болж өгвөл ажлын хэсэг байгуулаад ингээд ажиллах нь зүйтэй гэж бодож байна.

Хэдэн редакци байгаа юмаа нөхөд өө.

Хууль, тогтоолын төслийг санаачлагчид нь буцаах тухай УИХ-ын тогтоол байна. Энийг нэг баталчихаад тогтохгүй бол болохгүй байна. 

УИХ-ын чуулганы хуралдааны дэгийн 17.3.7-г үндэслэн тогтоох нь:

УИХ-ын гишүүн Дондог, Бат-Үүл, Жаргал, Мөнх-Оргил, Оюун, Отгонбаяр нараас 2007 оны 7 дугаар сарын 25-ны өдөр өргөн мэдүүлсэн Олон нийтийн радио, телевизийн тухай хуульд нэмэлт, өөрчлөлт оруулах тухай хуулийн төсөл, хууль батлагдсантай холбогдуулан авах арга хэмжээний тухай Их Хурлын тогтоолын төслийг хэлэлцэхийг Их Хурлын чуулганы нэгдсэн хуралдаанд оролцсон гишүүдийн олонхи дэмжээгүй тул санаачлагчид нь буцаасугай гэсэн тогтоолыг баталъя гэсэн санал хураалт явуулъя. Энийг баталж өгөхгүй бол, энэ тогтоол баталж байна шүү нөхөд өө. Өчигдрийн Радио, телевизийн хуулийг буцаасан тухай тогтоол.

Санал хураалтад 44 гишүүн оролцож, зөвшөөрсөн 27, татгалзсан 17, 61.4 хувийн саналаар хууль, тогтоолын төслийг санаачлагчид нь буцаах тухай тогтоол батлагдлаа.

Бүтээгдэхүүний загварын олон улсын бүртгэлийн Гаагийн хэлэлцээрийн 1999 оны Женевийн акцид нэгдэн орсныг соёрхон батлах тухай хууль байна. Эцсийн найруулга. Саналтай гишүүн байна уу, байхгүй бол сонслоо.

Дараа нь Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төсөл байна. 9 дүгээр сарын 5-наас 10 дугаар сарын 20 гэсэн. Энэ дээр эцсийн найруулга дээр саналтай гишүүн байна уу, за алга байна эцсийн найруулгыг сонслоо.

Өнөөдрийн хуралдаанаар хэлэлцэх асуудал дууссан тул хурал завсарлалаа.

14.30-аас даргын дэргэдэх зөвлөл хуралдана. Дараагийн 7 хоногийн хэлэлцэх асуудлуудыг нэлээн нухацтай ярина. Хоёрдугаарт нь Төсвийн тодотголын асуудлаар Эдийн засаг, Төсвийн байнгын хорооныхон ажлын хэсгүүд цуглаж ярилцаарай. МАХН-ын бүлэг, Ардчилсан намын зөвлөлийн ажлын хэсгүүд энэ дээр үдээс хойш ажиллана шүү гэдгийг албан ёсоор зарлачихъя.




                              /12.45-13.10 В.Оюун/   
Хуралдаан 13 цаг 10 минутад өндөрлөв.

Соронзон хальснаас хянаж буулгасан:

Хуралдааны нарийн бичгийн дарга: Ц.АЛТАН-ОД, Д.ЦЭНДСҮРЭН, В.ОЮУН




